
1. Izvšni sažetak 
 
Javna radio-televizija Slovenije je u proteklim godinama izložena znatnom utjecaju komercijalizacije 
usljed sve veće privatno-komercijalne konkurencije i ispolitiziranosti usljed izmjena zakona i propisa 
kojima se jača uloga politike, posebno koalicija na vlasti, umjesto jačanja uloge civilnog društva. Ova 
dva procesa su, takoñer, došla u žižu javnosti, dok se proces digitalizacije još uvijek najčešće 
doživljava kao tehnički proces, bez političkih i kulturoloških implikacija. Ovo se odražava i na 
pripremu strategije za prijelaz s analognog na digitalni sistem i Nacrta zakona o digitalnoj RTV 
difuziji, s obzirom na to da na tome radi Ministarstvo privrede – umjesto da to radi Ministarstvo 
kulture. Ministarstvo kulture čak nije poslalo niti jednog svog predstavnika na sastanke na kojima je 
rañena strategija, a kasnije i nacrt zakona.  
 
Slovenska radiodifuzija – RTV Slovenije – ostaje relativno uspješna i popularna, u usporedbi s nekim 
postkomunističkim javnim RTV servisima i danas je još uvijek najvažniji izvor domaće produkcije i u 
smislu kvaliteta i u smislu raznolikosti programa. Iako je u Sloveniji postojalo 36 TV-stanica, RTV 
Slovenije je, u suštini, jedini pružatelj umjetničkog, obrazovnog, dokumentarnog i programa iz kulture. 
Pluralizacija prostora slovenske televizije stoga je unijela veću raznolikost u pogledu kanala i stanica. 
Meñutim, ona nije automatski donijela pluralitet i raznolikost u smislu sadržaja i programa, posebno 
onih koji su zahtjevniji u pogledu produkcije, a istovremeno su najvažniji u smislu javnog interesa.  
  
Iz tih razloga je izuzetno važno za slovensko društvo da RTV Slovenije zadrži svoju bitnu ulogu, kao i 
da joj se omoguće konkretni pravni, finansijski i politički uvjeti za to, takoñer, nakon prelaska s 
analognog na digitalni sistem. Vlada i društvo trebaju preduzimati korake kojima će pružateljima 
javnih usluga osigurati vodeću ulogu u procesu prelaska na digitalnu zemaljsku radiodifuziju. 
Istovremeno su potrebni i koraci ka osiguranju većeg stepena neovisnosti javne radiodifuzije. Iako bi 
se digitalizacijom trebali sniziti troškovi produkcije i prijenosa, te omogućiti jeftiniji, a bogatiji spektar 
frekvencija, sâm proces automatski ne pruža veću raznolikost programa niti bolji kvalitet programa.  
 
Meñutim, trenutno, čini se da regulatorna i druga vladina tijela to ne shvataju niti još uvijek 
prepoznaju posebnu ulogu RTV Slovenije. Djelimično su za takvo stanje krivi neki od ključnih 
predstavnika RTV Slovenije s obzirom na to da nisu sudjelovali u razgovorima o strategiji prelaska s 
analognog na digitalni sistem koji je kasnije doveo do finaliziranja teksta Nacrta zakona o digitalnoj 
radiodifuziji. Iako je direktor programa Televizije Slovenije bio pozvan, nije se pojavljivao niti na 
jednom sastanku (RTV Slovenije je slala samo tehničko osoblje) te stoga i nije bilo moguće naglasiti 
bitnu ulogu javne RTV niti zahtijevati relevantne promjene. Meñutim, uprava RTV Slovenije je 
dostavila svoje sugestije i primjedbe, koje su, meñutim, potpuno ignorirane.  
 
S jedne strane, RTV Slovenije je svjesna predstojećih promjena i potrebe za transformacijom u 
multimedijski servis. S druge strane, nedostaje, čini se, dovoljan broj stručnjaka, dovoljno znanja i 
preciznog koncepta (za razliku od moćnih i/ili uvjerljivijih telekomunikacijskih preduzeća i 
komercijalnih kanala) potrebnih za sve to, te da bi uvjerili regulatorna tijela i vladu da trebaju osigurati 
regulatorni i finansijski okvir. Time bi se pomoglo Radio-televiziji Slovenije da donese nove 
tehnologije i održi specifičnu, zaštićenu poziciju u eri digitalne radiodifuzije. 

2. Uvod 
 
Od procesa digitalizacije se očekuje da će donijeti prednost svim grupama učesnika. Emiterima bi 
proces trebao donijeti niže troškove prijenosa, konvergenciju usluga i mogućnost diferencijacije 
sadržaja. Državi bi trebao omogućiti efikasnije korištenje spektra frekvencija i osloboñenog dijela 
spektra za nove usluge. A potrošačima bi trebao donijeti oštriju sliku i kvalitetniji ton, nove usluge 
grañanima s posebnim potrebama i starijim osobama, ali prije svega veći izbor programskog sadržaja i 
veći broj radio i televizijskih stanica.  
 
Meñutim, digitalizacija, takoñer, nosi i odreñena pitanja i dileme. Javlja se pitanje da li propis o 
radiodifuziji treba ostati kakav jeste, posebno u vezi s programskim sadržajem. Zatim, pitanje o 
eventualnim izmjenama propisa te ko bi ih trebao utvrditi. Šta će donijeti konvergencija tehnologija s 
obzirom na to da telekomi, pružatelji usluga pristupa internetu i platforme i mobilni operateri takoñer 
ulaze na RTV tržište, posebno na TV-tržište? Javlja se i važno pitanje: kako će se ubuduće 
zadovoljavati javni interes u oblasti radiodifuzije i televizijskog sadržaja? Hoće li komercijalne 
platforme donijeti kompletan sadržaj, uključujući i manje komercijalne programe? Hoće li donijeti 
veći ili manji diverzitet? Hoće li još uvijek postojati potreba i razlog za postojanjem javnog RTV 
servisa? 
 
Osnovna hipoteza ovog poglavlja kaže da mnoštvo kanala automatski ne donosi pluralitet izvora i 
sadržaja. Razlog za postojanje javnog RTV servisa ostaje isti kao što je i danas. Pružatelji 
komercijalnog sadržaja će osigurati ekonomski privlačne usluge i sadržaje i to grupama i područjima 
koji su finansijski profitabilni.  
 
Digitalizacija će donijeti mogućnosti postojanja novih kanala i usluga. Meñutim, javni RTV servis 
neće zastarjeti. Osnovni razlozi za njegovo postojanje (pružanje sadržaja i ispunjavanje javnog interesa 
svih kategorija društva, pružanje izazovnih, ali ne obavezno i komercijalno privlačnih programa, 
jačanje domaće kreativnosti i produkcije) ostat će jednako važni i u eri digitalizacije, posebno zbog 
toga što mala tržišta, kao što je slovensko, nisu toliko finansijski privlačna za odreñene 
uskospecijalizirane kanale i sadržaj. 
 
U ovom poglavlju pokušat ću predstaviti situaciju i sugerirati odgovore na postavljena pitanja, a u vezi 
sa Slovenijom. Bit će opisana sadašnja situacija u medijskom prostoru, kao i važni trendovi na 
televiziji, ali i na internetu, u mobilnim komunikacijama, telekomunikacijama i drugim elektronskim 
davateljima sadržaja i (masovne) komunikacije. Da bi se ti trendovi bolje shvatili, analizirat ćemo 
regulatorni okvir i ključna regulatorna tijela. Osnovni dio ovog rada fokusirat će se na javni RTV 
servis – RTV Slovenije i njene programe, te na finansijsku, pravnu i tehničku situaciju. Predstavit će se 
i analizirati jake strane, nedostaci, prednosti i eventualni problemi buduće RTV Slovenije u eri 
digitalizacije, s akcentom na sposobnost javnog RTV servisa da zadrži univerzalnost sadržaja i 
pristupa, ureñivačku nezavisnost i nepristrasnost, kvalitet, diverzitet i odgovornost prema javnosti. 
Sugestije za rješavanje nekih osnovnih problema ću dati na kraju rada, posebno u vezi s pravnim, 
tehničkim i finansijskim aspektima.  
 
3. Raznolikost kanala i digitalni mediji 
 
3.1 Medijska scena – oblik i trendovi 
 
Slovenija je relativno dobro razvijena zemlja, članica Evropske unije, NATO-a i Eurozone, s BDP-om 
po glavi stanovnika u iznosu od 14.811 eura i stopom rasta BDP-a od 5,2 posto u 2006. godini1 U 
                                                      
1 Ured za statistiku Republike Slovenije, “GDP po glavi stanovika”, na: http://www.stat.si/indikatorji.asp?ID=21 
(30. april 2007). 

periodu od 1991. do 2006. godine BDP po glavi stanovnika se gotovo utrostručio, što se odrazilo i na 
medijsku scenu, posebno u smislu tehnološke opremljenosti domaćinstava i pristupa online.2 Barem 
jedan televizor ima 97 posto slovenskih domaćinstava, a preko jedne trećine domaćinstava ima više od 
jednog televizora.3 U Sloveniji televizor posjeduje 650.000 domaćinstava. Svakodnevno oko dvije 
trećine slovenskog stanovništva prati TV-program, dok prosječan stanovnik prati TV-programe u 
trajanju oko tri sata.4 Kablovsku televiziju ima 55 posto domaćinstava, 34 posto prati terestrijalnu 
televiziju i 11 posto domaćinstava ima satelitski prijemnik.   
 

Tabela 1. Oprema u domaćinstvu (% domaćinstava) 

 
 1995. 2000. 2005. ili 2006. 
Ukupno stanovnika u mil. 1.988 1.999 2.001 
Broj domaćinstava u mil. 0,65 0,67 0,69 
Radio 74 95 91 
CD-player / 54 45 
TV-prijemnik 89 95 97 
PC (i/ili notebook) 27 42 65 
Internet 5 22 54 
Oprema za TV-upotrebu / / / 
Kablovska / 51 55 
Satelitski prijemnik / 15 11 
Terestrijalna / 34 34 
Digitalna TV* / / 9 
Teletekst / 62 85 
VCR 34 46 51 
DVD-player / / 37 
DVD-rekorder / / / 
Više od jednog TV-aparata / 26 39 
Pretplatnici na mobilnu mrežu (u mil.) / 1.20 1.45 

* Svaki digitalni TV-prijem preko kablovske, satelitske ili terestrijalne mreže 
Izvori: Ured za statistiku Republike Slovenije, Statistični letopis 2006, Istraživanje korištenja interneta u Sloveniji 
(RIS)

 5
,  B. Jerman-Blažič Internet. Ljubljana: Novi Forum, 1996.Media Services AGB istraživanje  2000, 2005 i 
2006, Ljubljana, 2000, 2005, 2006. Mediana Media istraživanje 2000 i 2006, Ljubljana, 2000, 2006. 

 
Što se tiče kvantiteta medijskih kuća, a posebno televizijskih stanica, medijska scena je, takoñer, dobro 
razvijena. Trenutno postoji 1.125 registriranih medijskih kuća, meñu njima 36 televizijskih i 96 

                                                      
2 Postoji nekoliko izuzetaka zbog izmijenjene uloge u savremenim masovnim komunikacijama. U nekim 
slučajevima manji postotak (to jeste, CD-player, satelitski tanjir, radio) može biti doprinos konsolidirajućem 
trendu konvergencije u obradi elektronskih komunikacija – u smislu tehnološke, industrijske i tržišne 
konvergencije.  
3 Neka polja u tabeli su ostala prazna jer podaci nisu na raspolaganju, s obzirom na to da istraživanje nije 
završeno. Korišteni izvori: 
Media Services AGB istraživanje 2000, 2005. i 2006, Ljubljana, 2000, 2005, 2006. 
Mediana Media istraživanje 2000. i 2006, Ljubljana, 2000, 2006. 
4 Source: Media Services AGB istraživanje 2006, Ljubljana, 2006. 
5Ured za statistiku Republike Slovenije, Statistični letopis 2006, vidjeti 
http://www.stat.si/letopis/index_letopis.asp (2. maj 2007); Istraživanje korištenja interneta u Sloveniji (RIS), PC 
in mobilna uporaba interneta 2006, vidjeti 
http://www.ris.org/index.php?fl=2&lact=1&bid=1491&vir=16&parent=13 (2. maj 2007). 
Uporaba interneta v gospodinjstvih 2006; vidjeti 
http://www.ris.org/index.php?fl=0&p1=276&p2=621&p3=&id=663 (2. maj 2007). 
Neka polja u tabeli su ostala prazna jer podaci nisu na raspolaganju, s obzirom na to da istraživanje nije 
završeno. 



Marko Milosavljevič “Mogu li tehničke potrebe diktirati kulturološki i javni interes? Program javnog servisa i 
digitalna era u Sloveniji” (“Can Technical Needs Dictate Cultural and Public Interests? Public Service 
Programming and the Digital Age in Slovenia”) u Sükösd Miklós (ed.). Public Service Television in the Digital Age: 
Strategies and Opportunities in Five South- East European Countries. Mediacentar Sarajevo, 2008 
(Forthcoming). 
 

 4 

radiostanica. Ostalo su novine i magazini.6 Radio-televizija Slovenije (u daljem tekstu: RTV SLO) 
najveća je radio-televizijska stanica u Sloveniji i najznačajnija u smislu diverziteta i kvaniteta 
produkcije zbog svog posebnog pravnog statusa. RTV SLO ima dva državna televizijska kanala (TV 
SLO 1 i TV SLO 2), dva regionalna televizijska kanala (Televizija Koper/Capodristra i Tele M) i dva 
kanala za talijanske i mañarske nacionalne zajednice.  
 
Osim javnih TV-kanala, takoñer postoji i 25 komercijalnih TV-kanala. Takoñer postoji i 12 lokalnih i 
regionalnih TV-kanala na kojima se emitiraju, prema Ministarstvu kulture i Zakonu o masovnim 
medijima, programi od posebnog značaja – oni nisu komercijalni i djelimično ih finansira država. Pet 
televizijskih kanala, privatnih i javnih, može pratiti preko 75 posto slovenskog stanovništva: SLO 1, 
SLO 2, Pop TV, Kanal A i TV 3. Drugi televizijski kanali pokrivaju lokalna područja i regije.7 
 
Osnovno ograničenje koje je stavljeno na televiziju, ali i na druga medijska tržišta, jeste veličina 
zemlje i broj stanovnika. S obzirom na to da je Slovenija mala zemlja s oko svega dva miliona 
stanovnika, ona nema prirode pretpostavke za veliki broj i različitost stanica i kanala koji bi nudili 
atraktivne, odnosno programe visokog kvaliteta. Štaviše, slovenski jezik se ne govori niti u jednoj 
većoj zemlji koja bi mogla dati domaćim kanalima i produkciji šansu da ponude svoj program širem 
gledateljstvu.8 Stoga se domaće TV-stanice moraju natjecati na vrlo malom tržištu. Ali to nije 
onemogućilo brz porast broja stanica i kanala, uglavnom tokom 1990-ih, usljed vrlo liberalne medijske 
politike i zakonskog okvira. Meñutim, takvo zasićenje ima važne, uglavnom negativne posljedice po 
kvalitet i raznolikost kanala i programa.  
 
Veličina tržišta takoñer se odražava i na (eventualne) prihode od oglašavanja. Nakon porasta BDP-a, 
tržište oglašavanja se u znatnoj mjeri razvilo od početka postsocijalističke tranzicije i prijelaza na 
tržišnu ekonomiju. Meñutim, još uvijek je ono relativno malo zbog prirodnih ograničenja. Bruto 
vrijednost (bez odbitaka) prihoda od oglašavanja u slovenskim medijima u 2006. godini iznosila je 
164,4 miliona eura, što je za 10,6 posto više od iznosa u 2005. godini. Udio televizije u oglašivačkom 
kolaču bruto težine je 30,7 posto. 9 
 
Zasićenost i malo tržište znače da, uprkos činjenici da postoji 36 televizijskih stanica, postoje, manje-
više, dva jaka aktera, mjereno po udjelu na tržištu, prometu i sposobnosti prilagoñavanja novim 
digitalnim tehnologijama. To su javni radio-televizijski servis RTV SLO i komercijalna televizija Pro 
Plus s kanalima Pop TV i Kanal A i u vlasništvu je američke kompanije Central European Media 
Enterprises (CME). RTV SLO najveća je medijska kuća u Sloveniji, s prometom od 109,8 milliona 
eura, od čega je 71,4 posto prihod od takse koju plaćaju vlasnici radio i televizijskih prijemnika, u 
skladu sa Zakonom o RTV Slovenije (u daljem tekstu ZRTVS). Iza nje je Pro Plus, s prometom od 40,5 
miliona eura od čega najveći dio dolazi od oglašavanja. 
 
 

                                                      
6 Ministarstvo kulture Republike Slovenije, “Razvid medijev”; vidjeti 
http://www.mk.gov.si/fileadmin/mk.gov.si/pageuploads/Ministrstvo/Razvidi/razvid_medijev.pdf (30. april 
2007).  Prema drugim statističkim izvorima, postoji  41 televizijska emisija. Meñu njima su , s jedne strane, 18 
stanica s dozvolom za emitiranje 22 televizijske emisije za koje koriste radiofrekvencije. S druge strane, 18 
stanica s dozvolom za distribuciju 19 televizijskih programa za koje ne koriste radiofrekvencije i Agencija za 
pošte i elektronske komunikacije, Godišnji izvještaj za 2006, str. 23.  Vidjeti 
http://www.apek.si/sl/datoteke/File/2007/letno%20porocilo/letno_porocilo_2006-podpisano.pdf (15. juli 2007) 
(u daljem tekstu APEK, Godišnji izvještaj za 2006). 
7 APEK, Godišnji izvještaj za 2006. 
8 Kao što je slučaj s Austrijom i Njemačkom, ili Irskom i Ujedinjenim Kraljevstvom i SAD-om. 
9 Polovica oglašivačkog kolača pripada štampanim medijima (dnevne novine – 29,7 posto, drugi štampani mediji 
– 17,7 posto), mediji vanjskog oglašavanja imaju 13,6 posto kolača.  Radiostanice (7,3 posto) i online mediji 
(oko 1 posto) nisu bili toliko bitni akteri na tržištu oglašavanja 2006. godine. M. Jančič, “Dnevniki lovijo 
televizijo”, Marketing Magazin, januar 2007, str. 23.  

Tabela 2. Glavne televizijske stanice prema ostvarenom prometu 

 

Naziv 
 
 

Vlasnik Vrsta medija Promet 
2006. (ili 
2005) 

Prihodi od 
oglašavanja 
(bruto) 

Broj 
zaposlenih 
(2006. ili 
2005) 

RTV 
Slovenije 

Republika 
Slovenija 
(100%) 

Javni RTV 
servis (radio i 
televizija) 

109,8 
mil. eura 

20,4 mil. 
eura 

2.155 

Pro Plus 
 

CME 
(100%) 

Televizija 40,5 
mil. eura 

podaci nisu 
dostupni 

150 

 
Postoji i nekoliko specijaliziranih kanala, kao što su Čarli (popularna muzika), Petelin (narodna 
muzika), Šport klub (sport) i Info TV – 24-satni informativni kanal. Većina tih specijaliziranih i drugih 
općih komercijalnih kanala relativno su nevažni i u smislu utjecaja i prihoda od oglašavanja, zbog 
niske rangiranosti. Uglavnom proizvode jednostavan šou program u vlastitoj produkciji i muzički 
program. Njihov politički utjecaj je vrlo ograničen, kao i rejting, prihod i sposobnost prilagoñavanja 
novim tehnologijama.  
 
Svi vodeći slovenski tradicionalni mediji imaju i svoju online verziju. Javni RTV servis – RTV 
Slovenije – i najveća komercijalna televizija Pro Plus nude široku lepezu sadržaja na online 
platformama. Sadržaj se radi u produkciji posebnih eksperata u uredništvima i drugim produkcijskim 
jedinicama koje su povezane s primarnom produkcijom. Studija iz 2006. godine pod nazivom Internet 
in slovenska država pokazala je da se slovenski online mediji šire svoj obim.10 Taj se rast odražava na 
online verzije obje glavne TV-stanice: stranica komercijalne televizije Pop TV www.24ur.com ima, u 
prosjeku, 600.000 posjetitelja mjesečno, dok multimedijalni portal RTV SLO www.rtvslo.si ima oko 
360.000 posjetitelja. Procjenjuje se da ima oko 1.012.857 aktivnih korisnika interneta u Sloveniji. Od 
toga su 53 posto muškarci, a prosječna starosna dob redovnog korisnika interneta u Sloveniji iznosi 34 
godine.11  Prema procjenama, udio online medija u oglašivačkom kolaču bruto težine u prvoj polovini 
2006. godine je iznosio 1,1 posto.12 
 
Procent domaćinstava koja imaju pristup internetu dostigao je 54 posto, što znači da je 880.000 ljudi 
često ostvarivalo internet konekciju u jesen 2006. godine. To je, prema projektu pod nazivom 
Istraživanje interneta u Sloveniji nešto više od prosjeka u Evropskoj uniji.13 Preko polovine grañana 
(50,7 posto) ima dial-up pristup internetu, oko jedne trećine (32,5 posto) ima pristup preko ADSL-a i 
16,4 posto ima pristup preko mreže kablovske televizije. 
 

                                                      
10 Istraživanje o korištenju interneta u Sloveniji, Internet in slovenska država, vidjeti 
http://www.ris.org/uploadi/editor/1171361207InternetInSlovenskaDrzava2006.pdf (2. maj 2007). 
11 Prema istraživanju najčešće posjećivanih web portala u Sloveniji, koje je naručila Slovenska komora za 
oglašavanje, u proljeće 2007. godine. Deset najposjećenijih portala od 83 koja su obuhvaćena istraživanjem su: 
Najdi.si, 24ur.com, Siol.net, RTV MMC, Bolha.com, Avto.net, Delo.si, tis.telekom.si, Podnapisi.net i 
Glasujzame.com. Prvi portal meñu online verzijama novina i magazina je portal nacionalnih novina Delo na 7. 
mjestu. Nakon njega dolazi sedmični magazin Mladina (15. mjesto), novine Dnevnik (19. mjesto), tabloid Direkt 
(38), magazin za žene Cosmopolitan (39), finansijski magazin KAPITAL (47), besplatan sedmični magazin 
Žurnal (58), magazin za muškarce Playboy (65), finansijski magazin Moj Denar (66) i regionalne novine 
Primorske novice na 67. mjestu. Vidjeti http://www.soz.si/uploads/pdf/moss_pomlad_2007_dosegi.pdf (21. juni 
2007). 
12 M. Grgič, “Rast z novimi mediji in oglaševalci” (“Rast s novim medijima i oglašivačima”), Delo, 16. 8. 2006. 
13 Istraživanje o korištenju interneta u Sloveniji, Uporaba interneta v gospodinjstvih 2006; na 
http://www.ris.org/index.php?fl=0&p1=276&p2=621&p3=&id=663 (2. maj 2007).  

Slovensko telekomunikacijsko tržište spada u mala evropska tržišta s godišnjim prometom u iznosu od 
855 miliona eura, prema podacima iz godišnjeg izvještaja Agencije za pošte i elektronske 
komunikacije (u daljem tekstu APEK) za 2005. godinu. Najveći igrač na tržištu telekomunikacija je 
Telekom Slovenije, u većinskom državnom vlasništvu (74 posto), a na koji, skupa s njegovim 
podružnicama, davateljem usluga mobilnih telekomunikacija Mobitel i davateljem internet usluga Siol, 
otpada preko tri četvrtine tržišnih prihoda. Četvrti bitan igrač na tržištu je Si.mobil, davatelj usluga 
mobilnih telekomunikacija, u vlasništvu austrijskog Mobilkoma (92,2 posto) i dvije slovenske 
kompanije (7,8 posto).  
 
U Sloveniji ima 1,45 miliona pretplatnika na mobilnu mrežu. Broj onih koji imaju pristup internetu 
preko mobilnih telefona takoñer ubrzano raste zbog činjenice da je broj pretplatnika UMTS-a u 
stalnom porastu.14 Dva najveća operatera mobilnih telekomunikacija Mobitel i Si.mobil nedavno su 
proširili svoju ponudu digitalnog sadržaja (vijesti, zabava, interaktivne igre itd.) na svojim 
platformama Planet i Vodafone live. Već je moguće gledati kraći videosadržaj.  
 
Trend konvergencije je sve prisutniji na slovenskom tržištu elektronskih komunikacija. To omogućava 
pretplatnicima da koriste slične, postojeće ili nove, medijske, telefonske i internet usluge preko iste 
prijenosne platforme. Davatelji usluga žele osigurati svoj udio na otvorenom tržištu tako da uvode sve 
privlačnije usluge. Konkurencija jača s ulaskom novih operatera, što vodi ka kvalitetnijim uslugama i 
atraktivnijim cijenama za krajnje korisnike.15 
 
Zbog svoje ekonomske moći (vrijednost Telekoma Slovenije je procijenjena na 3,3 milijarde eura.16 
Neto profit u prvoj polovini 2007. godine iznosio je 46,3 miliona eura17) i tehnološkog razvoja, 
telekomi mogu (i vjerovatno hoće) postati važni akteri u oblasti digitalne televizije, čak i više od 
većine TV-kuća u Sloveniji. Telekomi već nude online vijesti i druge sadržaje pretplatnicima mobilne 
telefonije. Najpopularniji web portal u Sloveniji – pretraživanje Najdi.si nedavno je kupio Telekom 
Slovenije,18 dok treći po popularnosti web portal – Siol.net pripada svom davatelju internet usluga. 
Meñutim, glavne TV-stanice još uvijek se dobro drže u svojoj online verziji: web portal vodećeg 
komercijalnog kanala Pop TV www.24ur.com je drugi, dok je web portal RTV SLO www.rtvslo.si 
četvrti po popularnosti.  
 
Razlog su, prije svega, razvijene mobilne, telekomunikacijske i druge tehnologije, te je čudno da 
Slovenija kasni u adaptaciji digitalizacije radiodifuzije. Digitalizacija je u najvećoj mjeri prisutna kao 
digitalizacija prijenosa i drugih promjena u produkciji. Ali stvarne promjene koje će utjecati i na širu 
javnost, kao i distribucija i konzumiranje digitalnih medija, tek su na početku. Ovo kašnjenje u 
stvaranju promjena i niska svijest o predstojećim procesima prouzrokovana je i niskim nivoom 
digitnalne penetracije.  
 
Digitalizacija je dosad došla do svega 1 posto domaćinstava: 2.000 domaćinstava ima pristup preko 
kablovske mreže (DVB-C) i 5.000 domaćinstava ima pristup preko širokog pojasa (DVB-H). Ovo je 
nizak postotak u poreñenju s prosječnom penetracijom u cijeloj Evropskoj uniji, koji iznosi 23,7 

                                                      
14 Agencija za pošte i elektronske komunikacije, Godišnji izvještaj za 2005, vidjeti 
http://www.apek.si/sl/datoteke/File/Porocila/LETNO_POROCILO_2005.pdf (1. maj 2007) (u daljem tekstu: 
APEK, Godišnji izvještaj za 2005). 
15 APEK, Godišnji izvještaj za 2005. 
16 G. Cerar, „Janša je imel morda prav” (“Janša je možda bio u pravu”), Mladina, 18. 8. 2007, str. 31. 
17 M. Polanič, „Skupina Telekom v poletju s padcem dobička” (Telekom Group objavila pad profita u prvoj 
polovini godine”), Dnevnik, 1. septembar 2007, str. 19.  
18 Telekom Slovenije takoñer je vlasnik važnih dionica i u On.netu u Bivšoj Jugoslovenskoj Republici 
Makedoniji, Blic.netu u Bosni i Hercegovini, Gibtelecomu i Interseeku. 

posto.19 Platforme satelitske (DVB-S) i terestrijalne (DVB-T) digitalne televizije još uvijek u Sloveniji 
ne postoje; čak ne postoje ni podaci o mobilnim telefonima kao platformama TV-distribucije. 
 
Prijem nekoliko televizijskih programa je takoñer moguć preko interneta (uključujući radio i TV-
emisije javnog RTV servisa – RTV Slovenije). Jedan od vodećih davatelja internet usluga Siol trenutno 
je tehnički najveći davatelj usluga digitalne televizije u Sloveniji, s obzirom na to da nudi korisnicima 
ADSL širokog frekvencijskog pojasa usluge Siol-TV s preko 100 programa digitalne televizije. 
Meñutim, ovaj projekt nije sasvim uspio. Siol-TV koristi oko 5.500 korisnika internet ADSL 
konekcije. Godine 2005. novi je igrač ušao na tržište – T-2 – u vlasništvu kompanije čiji je vlasnik 
Katolička crkva,20 koji je ponudio VDSL vezu na internet sa širinom pojasa do 50 Mbs/20 Mbs, IP-
telefonske usluge, usluge digitalne televizije s 120 televizijskih kanala i video-on-demand (video na 
zahtjev). 
 
UPC Telemach ima digitalnu platformu i svojim pretplatnicima već dvije godine omogućava da prate 
HBO filmski program i pornografiju u digitalnoj formi. KRS Rotovž takoñer nudi svoju programsku 
shemu u digitalnoj formi. UPC Telemach će početi s ponudom usluge video-on-demand čim se poveća 
tržišna potražnja, što će uslugu te vrste učiniti ekonomski opravdanom.21 
 
Kablovski operateri i davatelji internet usluga sve donedavno nisu uopće biti zainteresirani za 
konvergenciju zbog niske konkurentnosti i finansijskih sredstava. Veliki dio prihoda UPC Telemacha, 
naprimjer, još uvijek se odnosi na kablovsku televiziju (meñutim, prihodi od transfera podataka i 
digitalne telefonije takoñer su u dimaničnom porastu). Pretplatu za praćenje digitaliziranih programa u 
Sloveniji plaća svega 5.000 ili 1,6 posto korisnika. Čak i najveći slovenski kablovski operater 
Telemach (108.000 pretplatnika) ima svega 1.500 ili 1,4 posto pretplatnika na digitalizirane 
programe.22 Meñutim, preko 70 posto domaćinstava koja imaju kablovsku televiziju mogu primati 
digitalnu televiziju DVB-C.23 
 

 

 

 

 

 

 

 

 

 

                                                      
19 Evropska komisija, Communication on Reviewing the Interoperability of Digital Interactive Television 
Services Pursuant to Communication (Komunikacija o pregledu interoperabilnosti usluga digitalne interaktivne 
televizije u skladu s Komunikacijom) COM (2004) 541, 30. juli 2004. COM (2006) 37 konačna verzija. 
20 Rimokatolička crkva je bitan akter u slovenskoj privredi. Ona je vlasnik ili je najveći dioničar u nekoliko 
kompanija koje se bave raznim djelatnostima. Njena kompanija je takoñer bila i TV 3, kada je uspostavljena 
1995. godine (kasnije je ta stanica prodata). 
21 V. Tifengraber, “Naši lastniki se čudijo razmeram na slovenskem trgu” (“Naši vlasnici se čude stanjem na 
slovenskom tržištu”). Intervju s Vojkom Roverom, generalnom direktoricom UPC Telemach. Dnevnik, 24. maj 
2007., str.12. 
22 L. J. Kučić, “Neznanke digitalne televizije” (“Nepoznanice digitalne televizije”), Media Watch, maj 2006. 
Vidjeti http://mediawatch.mirovni-institut.si/bilten/seznam/26/it/ (25. juli 2007) (U daljem tekstu L. J. Kučić,  
„Neznanke”). 
23 Ministarstvo ekonomije, Strategija Republike Slovenije o prijelazu s analogne na digitalnu radiodifuziju, 
usvojena na sjednici Vlade Slovenije 15. februara 2006; vidjeti 
http://ec.europa.eu/information_society/policy/ecomm/doc/todays_framework/digital_broadcasting/switchover/si
_switchover_plan_en.pdf  (28. juni 2007) (u daljem tekstu Ministarstvo ekonomije, Strategija za prijelaz). 

3.2 Udio i promjena publike/ponašanje korisnika 
 
Tabela 3. Udio praćenja slovenskih TV-kanala 

Cilj 10 godina + 

Varijabilno Rang % Udio % 

kanal\
godina 2004. 2005. 2006. 2004. 2005. 2006. 

Slovenija 1 (javna) 3,17 3,10 2,90 25,69 25,24 22,94 

Slovenija 2 (javna) 1,29 1,08 1,13 10,47 8,81 8,95 

TV 3 0,23 0,25 0,28 1,89 2,02 2,18 

POP TV 3,37 3,33 3,59 27,34 27,11 28,41 

Kanal A 0,96 1,03 1,12 7,81 8,36 8,88 

Drugi 3,30 3,49 3,62 26,80 28,46 28,67 

Izvor: Media Services AGB Nielsen Research  

 
Oba kanala javnog RTV servisa su još uvijek relativno visoko rangirana, posebno u poreñenju s nekim 
zemljama Srednje i Istočne Evrope, u kojima su zabilježene znatno niže pozicije. Meñutim, dugoročan 
pad pozicije TV Slovenije jasno je vidljiv. Sve veća segmentacija i fragmentacija javnosti takoñer su 
prisutni i RTV SLO ih priznaje i čak se navodi u online prezentaciji: „Gledatelji su više segmentirani iz 
godine u godinu u pogledu njihovih interesovanja, životnog stila i navika gledanja, tako da 
pokušavamo ponuditi najširi mogući spektar emisija kako bismo udovoljili zahtjevima većine“. 24 
 
Jože Možina, direktor programa TV Slovenije (ključna pozicija na Televiziji Slovenije u pogledu 
programskih odluka i na RTV SLO je odmah iza generalnog direktora), objašnjava: „Generalno, 
postoji novi trend gledanja televizije u Sloveniji. Ljudi provode više vremena gledajući televiziju 
svakodnevno, iako se tu radi o istim ljudima, a ne o novim gledateljima. Postotak gledatelja 
komercijalnih i stranih programa je u porastu. Možda nema dovoljno zanimljivog sadržaja u 
emisijama koje nudi RTV.“ 25 Ovo je očigledno u nekim segmentima; to su gledatelji s visokim 
stepenom obrazovanja i mlañi od 29 godina.  
 

Tabela 4. Dnevni doseg medija* i dužina korištenja*
26

 

 2000. 2005/2006.  
 doseg u min./ dnevno doseg u min./ dnevno 
Štampani mediji 92 % / 89 % / 
Radio 84 % / 63 % 180 
TV 69 % 168 64 % 177 
Video/DVD / / / / 
Internet 9 % / 40 % 15 
Kompjuterske igre / / / / 
* Koliko, procentualno, ljudi koristi dati medij u toku jednog prosječnog dana 
** Koliko minuta dnevno prosječan grañanin koristi dati medij 
Izvori: Media Services AGB istraživanje  2000, 2005. i 2006, Ljubljana, 2000, 2005, 2006. 
Mediana Media istraživanje 2000. i 2006, Ljubljana, 2000, 2006. 

                                                      
24 Vidjeti  http://www.rtvslo.si/files/razno/rtv_brosura_english_pop.pdf (14. august 2007). 
25 Pisani intervju s Jožom Možinom, direktorom programa TV SLO, Ljubljana, 13. juli 2007. 
26 Neka polja u tabeli su ostala prazna jer podaci nisu na raspolaganju, s obzirom na to da istraživanje nije 
završeno. 

Iako nije zabilježen pad u dužini vremena koji se provodi u gledanju televizije, jasno je da 
internet, e-mail, mp3, downloading, file sharing i druge online aktivnosti i/ili aktivnosti preko 
mobilnog telefona postaju sve popularnije, posebno meñu mlañom populacijom. Prema 
istraživanju koje je naručila Agencija za pošte i elektronske komunikacije, one dovode do sve 
veće individualizacije konzumiranja medija. Televizija je najpopularnija u zapadnim 
dijelovima Slovenije, zbog privlačnosti stranih kanala, posebno talijanskih, dok gledatelji 
smatraju lokalnu televiziju u Sloveniji sasvim irelevantnom.27 Drugo istraživanje koje je 
nedavno provedeno pokazalo je da oni koji koriste internet i e-mail – koriste ih više nego 
prije: oni koji su koristili internet i e-mail u prvoj polivini 2007. godine koristili su ih u 
trajanju od 52, odnosno 27 minuta dnevno, dok su ih koristili svega 39, odnosno 20 minuta 
prije godinu dana. 28 
 
Programski žanr generalno, kao i programski žanr javne RTV koji je su gledatelji ocijenili najvišom 
ocjenom su vijesti i aktuelnosti. One su i meñu najgledanijim emisijama RTV SLO i glavnih 
komercijalnih kanala, Pop TV i Kanala A. Komercijalni kanali nisu obavezni emitirati vijesti i 
aktuelne dogañaje, s obzirom na to da Zakon o masovnim medijima iz 1994. i 2001. godine, koji je 
izmijenjen 2006. godine, ne sadrži takve odredbe. Meñutim, za direktore i urednike novoosnovane 
Pop TV 1995. godine činilo se toliko relevantnim (da stvore imidž ozbiljnog i odgovornog 
televizijskog kanala) da su odlučili uvesti informativni program od samog početka i od tada redovno 
emitiraju dnevne vijesti, sedmične emisije o aktuelnim dogañajima i intervjue. Vijesti i aktuelni 
dogañaji nalaze se meñu najgledanijim emisijama RTV SLO (zajedno sa sportskim i zabavnim 
programom).29 
 
 
4. Regulatorni okvir i državna politika 
 
Glavna regulatorna tijela u oblasti radiodifuzije su Ministarstvo kulture (uključujući i inspektora za 
medije), Agencija za pošte i elektronske komunikacije (APEK) i Vijeće za radiodifuziju (SRDF). 
Najvažniji zadaci APEK-a odnose se na osiguranje primjeme Zakona o elektronskim komunikacijama 
i praćenje poštivanja programskih ograničenja od strane radio i televizijskih stanica, prema Zakonu o 
masovnim medijima. Vijeće za radiodifuziju30 je nezavisno tijelo koje, izmeñu ostalog, prati 

                                                      
27 GfK Gral-Iteo, An analysis of opportunities for radio and television channels in Slovenia (in Slovene), 
(Analiza mogućnosti za radio i televizijske kanale u Sloveniji) mart 2007. Vidjeti 
http://www.apek.si/sl/datoteke/File/2007/sporocila za javnost/apek,_priloznosti_za_razvoj_rtv_programov_-
_porocilo,_marec_2007.pdf (20. august 2007). 
28 Istraživanje koje je provela kompanija Valicon, juli 2007. 
29 M. Milosavljević, „Daj ljudstvu to, kar hoče - POPtv” (“Dajte ljudima ono što žele – POPtv”), Delo – subotnji 
dodatak, 23. decembar 1995, str. 37. 
30 Emitiranje komercijalnih televizija je regulirano Zakonom o masovnim medijima, koji je usvojen 2005. godine 
i izmijenjen 2006. godine, i Zakonom o elektronskim komunikacijama, koji je donesen 2004. godine. Zakonom o 
masovnim medijima su regulirani svi mediji, a s tim da se drugo poglavlje konkretno odnosi na radiodifuziju, 
uključujući i javni RTV servis – koji je precizinije reguliran Zakonom o RTV Slovenije iz 1994. godine, a koji je 
izmijenjen 2001. i 2005. godine. Zakon o RTV Slovenije je donesen 1994. (Službeni glasnik, 8. april 1994). 
Zakon je zatim izmijenjen nekoliko puta: Službeni glasnik br. 18/1994, 29/1994, 73/1994, 88/1999, 90/1999, 
102/1999, 113/2000, 35/2001, 79/2001, 54/2005, 96/2005) Zakon o RTV Slovenije – Zakon o Radio-televiziji 
Slovenije, Službeni glasnik br. 18/1994- 29/1994, 73/1994, 88/1999, 90/1999, 102/1999, 113/2000, 35/2001, 
79/2001, 54/2005, 96/2005). (u daljem tekstu Zakon o RTV Slovenije iz 2005). Vidjeti 
http://zakonodaja.gov.si/rpsi/r01/predpis_ZAKO4461.html 
(na engleskom http://www.rtvslo.si/files/RTV_Slovenija/zrtvs_1.pdf) (9. juli 2007).  

poštivanje obaveza iz licenci. Ministarstvo kulture nadgleda primjenu Zakona o masovnim medijima i 
priprema zakone kojima se regulira javni RTV servis i komercijalni mediji. Inspektor za medije pri 
Ministarstvu istražuje povrede zakona na vlastitu inicijativu ili po pritužbama javnosti. U 
meñuvremenu, prema Zakonu o RTV Slovenije (ZRTVS) iz 2005. godine, Radio-televizijom Slovenije 
rukovodi njeno Vijeće za program, dok njene finansijske operacije kontrolira Nadzorni odbor. 
Kablovske i satelitske televizije su regulirane posebnom procedurom.31 
 
Osnovno regulatorno tijelo za online medije je APEK, koji je nadležan za primjenu Zakona o 
elektronskim komunikacijama iz 2001. godine, koji je izmijenjen 2007. godine. Misija APEK-a odnosi 
se na reguliranje tržišta elektronskih komunikacija kako bi se osigurala konkurentnost, a kroz nju 
visokokvalitetne, moderne i finansijski pristupačne usluge. Meñutim, online mediji su uglavnom 
deregulirani – ovo se odnosi na pitanje u vezi s prijelazom s postojećih regulatornih okvira na budući 
efikasan, ujedinjen režim koji će se odnositi na šire komunikacijske i  informacijske industrije.32 
 
APEK je nezavisno tijelo uspostavljeno u julu 2001. godine prema Zakonu o telekomunikacijama iz 
2001. godine.33 Rad APEK-a nadgleda Vlada, koja odobrava godišnji finansijski plan i plan rada, kao i 
godišnje izvještaje APEK-a. S obzirom na to da Vlada imenuje i razrješava direktora APEK-a, uloga i 
utjecaj politike i Vlade nad formalno nezavisnim tijelom veoma su bitni.  
 
APEK prati programe televizijskih kanala u skladu s dvogodišnjim planom, koji dostavlja Vijeću za 
radiodifuziju. Meñutim, 2003. i 2004. godine APEK je pratio jedino TV-kanale koji „pokrivaju glavni 
dio Slovenije“. To se odnosilo na tri kanala RTV Slovenije i tri komercijalna kanala: Pop TV, Kanal A i 
Prva TV. To je, takoñer, značilo da nijedan drugi TV-kanal (32 komercijalna i jedan javni) nisu bili 
praćeni 2003. i 2004. godine. Iako nedostatak kadra i tehničkih kapaciteta može objasniti nepostojanje 
funkcije praćenja i regulatorne kontrole, činjenica da je praćeno svega šest TV-kanala od 39 u tom 
periodu ostavila je širok prostor za povrede propisa. 
 
Situacija se mijenjala do 2006. godine, kada je APEK proveo 13 nadzora34 nad svim kanalima u 
kojima je APEK provjeravao poštivanje odredbi o očuvanju statusa programa od posebnog značaja. 
Osim toga, nadzorom su obuhvaćeni i jedan kanal RTV Slovenije i jedan kanal bez statusa programa 
od posebnog značaja.35 Svakako, ovo takoñer znači da nadzor nije bio izvršen nad većinom slovenskih 
televizija kako bi se provjerilo da li u svom radu i programu poštuju Zakon o masovnim medijima.  
 
Savremeni slovenski regulatorni okvir za televiziju je u kontekstu digitalne ere nekompletan. Ovo se, 
takoñer, odrazilo i na izvještaje Evropske platforme regulatornih organa (EPRA), kojima je Slovenija 
klasificirana u grupu „sljedbenika“, koja se sastoji od zemalja koje još uvijek nisu uspostavile 
regulatorni okvir za pokretanje digitalne terestrijalne televizije.36 (Slovenija je u drugim 
klasifikacijama obično svrstana u „drugu“ grupu; naprimjer, u tabeli klasa za prijelaz s analogne 

                                                                                                                                                                      
Vidjeti http://www.rtvslo.si/files/RTV_Slovenija/zrtvs_1.pdf. (9. juli 2007). Zakon o masovnim medijima 
(Zakon o spremembah in dopolnitvah zakona o medijih (Ur.l. RS, št. 60/2006). Vidjeti 
http://www.srdf.si/eng/main23.html (20. juli 2007). 
31 Ministarstvo ekonomije Republike Slovenije, „Procedura izdavanja licenci za radio-televiziju kada funkcija 
nije povezana s korištenjem frekvencija”, Službeni glasnik od 10. marta 2003. 
32 P. Iosifidis,  “Digital convergence: Challenges for European Regulation” (Digitalna konvergencija: izazovi za 
evropsku regulativu), Javnost 9 (2002), 3, str. 27-48. 
33 Zakon o telekomunikacijama, Službeni glasnik br. 30/2001. 
34 APEK, Godišnji izvještaj za 2004, str. 40.  Vidjeti 
http://www.apek.si/en/datoteke/File/anglesko/annual_report_2005.pdf (3. juli 2007). 
35 APEK, Godišnji izvještaj za 2006, str. 82. 
36 Radna grupa za digitalnu zemaljsku televiziju u EPRA zemljama, u koordinaciji AGCOM-a (Italija), EPRA – 
Konačan izvještaj, Rim, 2004. 

terestrijalne televizije na digitalnu u zemljama članicama, u pripremi Evropske komisije, Slovenija je 
svrstana u drugu ili zadnju grupu B).37 
 
Dosad je usvojena jedino Strategija Republike Slovenije za prijelaz s analogne na digitalnu 
radiodifuziju (u daljem tekstu: Strategija). Ministarstvo ekonomije je u julu 2007. godine izradilo 
Nacrt zakona o digitalnoj radiodifuziji, meñutim, u vrijeme izrade ovog referata još nije bila počela 
parlamentarna debata.  
 
Vijeće za radiodifuziju je u svom izvještaju za 2001–2002. godinu pozvalo na utvrñivanje strategije za 
radio i televizijske kanale, kako bi se pojasnilo koliko je kanala, ustvari, potrebno u Sloveniji da bi se 
udovoljilo potrebama javnosti za informacijama, obrazovanjem i kulturom, s obzirom na to da su 
televizijske i radio frekvencije gotovo iscrpljene. 38 Vijeće je u izvještaju pretpostavilo da će za dvije 
ili tri godine biti, praktično, nemoguće naći nove frekvencije za analognu radiodifuziju, što se ubrzo 
pokazalo tačnim. (Ovo je priznato i u Strategiji, u kojoj se kaže: „Osnova za pokretanje i tranziciju na 
digitalnu radiodifuziju je raspoloživost prostora frekvencija. On se već uveliko koristi za analognu 
radiodifuziju tako da Republika Slovenija /APEK/ ima svega nekoliko analognih kanala na 
raspolaganju“).39 Da bi riješilo ovu situaciju, Vijeće je predložilo da Slovenija preñe na digitalnu 
tehnologiju.  
 
Bivše Ministarstvo informativnog društva (MID) ovlašteno je da pripremi strategiju. Meñutim, MID je 
nije izradio. Pavel Gantar, bivši ministar za informativno društvo, izjavio je da ministarstvo ima druge 
bitnije zadatke, koji se posebno odnose na pripremu strategije za široki pojas. Slovenija je postala 
jedna od zadnjih evropskih zemalja bez strategije o prijelazu na digitalni sistem.40 Kada je nova vlada 
preuzela vlast u decembru 2004. godine, odlučila je da MID više nije potreban, s obzirom na to da je 
Ministarstvo obavilo većinu zadataka, i da ono ubuduće može funkcionirati kao sektor Ministarstva 
ekonomije. U Direkciji za elektronske komunikacije pri Ministarstvu ekonomije pripremljena je 
Strategija Republike Slovenije za prijelaz s analogne na digitalnu radiodifuziju (u daljem tekstu: 
Strategija), nakon što je imenovan brojan projektni tim. Strategiju je prihvatila Vlada u februaru 2006. 
godine. 41 

 

                                                      
37 Ministarstvo ekonomije, Strategija za prijelaz. 
38 Vijeće za radiodifuziju,  Letno poročilo 2001/2002, (Godišnji izvještaj 2001/2002). Ljubljana, 2002. 
39 Ministarstvo ekonomije,  Strategija za prijelaz. 
40 L. J. Kučić, “Neznanke”. 
41 Projektni tim je imenovan u martu 2005. godine i u njegovom sastavu su bili predstavnici Ministarstva 
ekonomije, Agencije za pošte i elektronske komunikacije, Vijeća za radiodifuziju, Vijeća za elektronske 
komunikacije, Komore za privredu i industriju Slovenije, Udruženja štampanih i drugih medija, Udruženja 
informacione tehnologije i telekomunikacija, Udruženja električne industrije, elektrotehničkih fakulteta u 
Ljubljani i Mariboru i Ekonomskog fakulteta. U maju 2005. godine su im se pridružili predstavnici Ministarstva 
za visoko obrazovanje, nauku i tehnologiju, Ministarstvo kulture, RTV Slovenije – odašiljači i komunikacije, 
Sistem TV d.o.o., Zavoda za telekomunikacije i Pro Plus d.o.o.  

Tabela 5. Ključni dokumenti (odobreni i očekivani) relevantni za digitalizaciju
42 

 
 
Strategijom se predviña uspostavljanje tri mreže za digitalnu radiodifuziju uz istovremeno emitiranje 
preko analogne i digitalne tehnologije, a zatim postepeno isključivanje analognih prijenosnika i 
oslobañanje frekvencija za prilagoñavanje sljedećih multipleksa. Rok za kompletan prijelaz je početak 
2012. godine. Strategijom je predviñeno ukupno osam TV-multipleksa za Sloveniju, koji će 
osiguravati najmanje 32 kanala. Strategija je osnova za izradu Zakona o digitalnoj radiodifuziji, koji je 
u proceduri i bit će, eventualno, izmijenjen.  
 
Svi državni i regionalni kanali javne RTV Slovenije će, prema očekivanjima, biti postavljeni na prvi 
multipleks MPN-A. Meñutim, u augustu 2007. godine je Agencija za pošte i elektronske komunikacije 
(APEK) objavila javni poziv za tri dodatna kanala u prvom multipleksu u kome RTV Slovenije već vrši 
emitiranje na svoja dva nacionalna kanala. Nije bilo javnog tendera za kanale na prvom multipleksu, 
jer tada još uvijek nije bilo zakona, ali APEK želi ubrzati proces digitalizacije kroz uvoñenje 
komercijalnih kanala. U oktobru 2007. godine APEK je objavio da je već izabrao Pop TV, Kanal A i 
TV 3.43 To su, takoñer, tri najveća komercijalna kanala koja bi mogla pomoći u promoviranju 
digitalizacije i povećati penetraciju digitalne opreme. Istovremeno, to znači da prvi multipleks može 
biti vrlo brzo u potpunosti zauzet i još treba vidjeti da li će RTV Slovenije kasnije dobiti dodatne 
kanale.  
 
U jesen 2007. godine planirano je objavljivanje javnog tendera za drugi multipleks.44 Drugi multipleks 
MPN-B će obuhvatati kanale koji ispunjavaju kriterije definirane na osnovu javnog tendera. Uveden je 
                                                      
42 Zakon o RTV Slovenije i Strategija za RTV Slovenije za period 2004–2010. nisu obuhvaćeni jer se njima ne 
regulira digitalizacija. 
43 M. Ropret, „APEK bi rad pospešil digitalno oddajanje” (“APEK bi želio ubrzati digitalno emitiranje”), Delo, 
14. august 2007, str. 14. 
44 B. Č., „Jeseni bo APEK objavil razpis za drugi multipleks” (Najesen APEK objavljuje natječaj za drugi 
multipleks), Finance, 16. august 2007, str. 8. 

Godina Institucija  Dokument Autor Status 

2002. Ministarstvo 
informativnog društva 

Strategija za 
digitalizaciju 

Nema Nije pripremljena. 
Ministarstvo ugašeno 
nakon što je nova 
vlada preuzela vlast, 
novembar  2004. 

2004. 

 

RTV Slovenije Strategija za RTV 
Slovenije, 2004–2010. 

Interni odjeli 
RTV Slovenije, 
vanjski 
konsultanti 

Usvojena na Vijeću 
RTV SLO, meñutim, 
postala je manje 
relevantna nakon 
izmjene Zakona o 
RTV SLO i promjene 
uprave i Vijeća za 
program. 

2005. Direkcija za elektronske 
komunikacije pri 
Ministarstvu ekonomije 

Strategija republike 
Slovenije za prijelaz s 
analogne na digitalnu 
radiodifuziju 

Direkcija za 
elektronske 
komunikacije 

Usvojena na sjednici 
Vlade u februaru 2006.  

2007. 

 

Ministarstvo ekonomije Nacrt zakona o 
digitalnoj radiodifuziji 

 Dostavljen u junu 
2007. godine, u 
parlamentarnoj 
proceduri (septembar 
2007). 

kriterij tipa programa A. Treći multipleks MPN-C će obuhvatati kanale i sve davatelje usluga koji 
ispunjavaju uspostavljene kriterije na osnovu javnog tendera. APEK je izradio više verzija moguće 
realizacije digitalnih mreža. S tim verzijama će biti moguće osigurati da većina slovenskog 
stanovništva bude pokrivena s dva multipleksa, dok će treći ili četvrti multipleks uglavnom pokrivati 
veće urbane centre. 45 
 
Paralelno s DVB-T sistemom, DVB-H sistem će, prema Strategiji, takoñer biti uveden za mobilni 
prijem digitalne zemaljske televizije na mobilnim aparatima. Mobilni aparati koji mogu primati DVB-
H su trenutno relativno skupi (zbog ograničene ponude). Meñutim, prema Strategiji, očekuje se pad 
cijena i brz razvoj tržišta, što će omogućiti veći broj novih metoda za osiguranje sadržaja i interaktivno 
uključivanje korisnika. Mobilni operateri bi, stoga, mogli ubrzo pružati digitalnu televiziju.  
 
Prva upozorenja u vezi s relevantnom regulativom digitalizacije su objavljena već 2000. godine. 
„Nepostojanje regulative u vezi sa slovenskom privatnom radiodifuzijom pokazuje da je regulativa 
jedina opcija ukoliko želimo društvu pružiti barem dio raznolikosti sadržaja i izvora.“ Situacija u 
slovenskoj radiodifuziji u to vrijeme je pokazala da „povećanje broja kanala automatski ne znači i 
povećanje sadržaja i izvora“ i da „ne postoji pravi, interni pluralizam, pluralizam sadržaja, izvora i 
raznih pristupa. I ne postoji razlog zbog kojeg bi se trebalo vjerovati da će digitalizacija donijeti kraj 
tome.“ (Milosavljević, Bašić-Hrvatin, 2000, str. 255)46 
 
Autori Strategije priznaju značaj šireg konsenzusa, ili kako su to naveli u Strategiji: „Zbog 
kompleksnosti procedure i prisutnosti raznih aktera u prijelazu s analogne na digitalnu radiodifuziju i 
zbog efekta digitalne radiodifuzije na svakodnevni život grañana, potreban je širi politički, ekonomski, 
javni i privatni konsenzus.“47 Ministarstvo ekonomije, koje je bilo zaduženo za pripremu Strategije i 
kasnije i Nacrta zakona o digitalnoj radiodifuziji, pozvalo je veliki broj institucija i aktera na saradnju 
na pripremi tih dokumenata. Ali mnoge reakcije i prijedlozi su ignorirani i na kraju odbijeni, meñu 
njima i reakcija RTV Slovenije čije su sugestije u potpunosti ignorirane.48 
 
Stoga je teško reći da je konsenzus uistinu postignut. U toku pripreme Strategije, drugi članovi 
projektnog tima su na sastancima isticali velike probleme. Leopold Gregorač, iz Instituta za 
telekomunikacije, rekao je da je predloženi izbor vezan za raspored kanala po multipleksima 
preuranjen zato što se prvo o tome treba izjasniti Vijeće za radiodifuziju, zajedno s Parlamentom. 
Takoñer je rekao da RTV Slovenije ne može to prihvatiti i da će omogućiti svim programima da koriste 
svoju infrastrukturu. Sandra Bašić-Hrvatin, bivša predsjednica Vijeća za radiodifuziju, izjavila je da 
prijelaz s trenutnog „analognog svijeta“ (broj i vrsta programa) na digitalnu radiodifuznu tehniku ne bi 
bio pravo rješenje, a da bi tranzicija bila uspješna, „trebamo podsticati nove programe i usluge. 
Takoñer trebamo definirati kriterije i uvjete za dodjelu programskih kanala na multiplekse.“49 
 
Kasnije su utvrñeni kriteriji za stjecanje prava na digitalnu televiziju, kao osnova za javni tender:50 

• diverzitet programa koji se nudi u smislu žanra i teme, 
• udio domaće produkcije, 

                                                      
45 APEK, Godišnji izvještaj za 2006, str. 23. 
46 M. Milosavljević i S. Bašić-Hrvatin, “Who will control the controllers?” (Ko će kontrolirati kontrolore?), kod: 
T. Lees, S. Ralph, J. Brown (eds.). Is regulation still an option in a digital universe?, (Current Debates in 
Broadcasting, No. 9) (Je li regulativa još uvijek opcija u digitalnom svijetu?) (Tekuće debate o radiodifuziji). 
Luton: University of Luton Press, 2000, str. 253-257. 
47 Ministarstvo ekonomije, Strategija za prijenos. 
48 Prema intervjuu koji je dao Zvezdan Martić, glavni i odgovorni urednik Multimedijalnog centra RTV 
Slovenije i predstavnika RTV Slovenije u projektnom timu, Ljubljana, 21. juni 2007. 
49 Forum za digitalizacijo, Zapisnik srečanja. Vidjeti 
http://www.mg.gov.si/si/delovna_podrocja/elektronske_komunikacije_in_posta/radiodifuzija/forum_za_digitaln
o_radiodifuzijo_v_sloveniji/ (27. juli 2007). 
50 Zakon o masovnim medijima, Član 104a. Vidjeti http://www.srdf.si/eng/main23.html (9. juli 2007). 

• količina produkcije slovenskih audiovizuelnih radova, 
• trajanje (obim) programske usluge, 
• adekvatno izbalansirano izvještavanje u dnevnim informativnim emisijama51. 

 
Prilikom selekcije programske usluge, sljedećem se daje prioritet:52 

• programske usluge koje se već emitiraju putem analogne radiodifuzije, 
• frekvencije u oblasti za koju je objavljen tender,   
• slobodni programi (koji nisu pretvoreni i kodirani oblik). 

 
Predstavnici komercijalnih radio-televizija na sastancima projektnog tima nisu pokazivali entuzijazam 
prema digitalizaciji. Tomislav Kalan, tehnički direktor Pro Plusa (koji emitira kanale POP TV i Kanal 
A), rekao je da gledatelji ne vrše pritisak na njih da preñu na digitalnu radiodifuziju, s obzirom na to da 
ne misle da bi time mnogo dobili. Ono što je za njih bitno su troškovi emitiranja, koji se pokrivaju 
samo iz TV-oglašavanja. Oni zasad ne vide direktnu vezu, s tim što su, inače, za digitalnu 
radiodifuziju, ako će im ona smanjiti troškove. Kalan je, takoñer, naglasio značaj kontrolirane 
konkurencije meñu operaterima, s obzirom na to da se ne bi trebalo dopustiti da poveća troškove.   
 
Nacrt zakona i Strategija su isprovocirali nekoliko pitanja i kritike. Postavlja se pitanje zašto je 
potreban poseban zakon i zašto digitalna radiodifuzija nije regulirana Zakonom o medijima.53 Ministar 
ekonomije Andrej Vizjak je priznao da sve – a posebno dodjela i upravljanje multipleksima – može 
biti regulirano i Zakonom o elektronskim komunikacijama ili Zakonom o medijima. „Meñutim, s 
posebnim zakonom uradili smo to na jasniji, transparentniji i jednostavniji način“, ustvrdio je.54 Čak 
važnije kritike na Nacrt zakona kažu da je on previše tehnički, a da nije uzeto u obzir da je 
radiodifuzija bitno kulturološko pitanje i da se o programima, novim uslugama i sadržaju općenito 
treba voditi računa, s obzirom na to da su to delikatna a ne samo puka tehnička ili ekonomska 
pitanja.55 
 
Ovaj tehnički i ekonomski pristup potvrñuje činjenica da je Nacrt zakona uradilo Ministarstvo 
ekonomije, a ne Ministarstvo kulture, kao što je to bio slučaj sa Zakonom o medijima i Zakonom o 
RTV Slovenije. Meñutim, za razliku od mnogih evropskih zemalja, nije bilo borbe izmeñu Ministarstva 
kulture, kao glavnog regulatornog tijela za radiodifuziju, i Ministarstva ekonomije, kao glavnog 
regulatornog tijela za oblast telekomunikacija. Ministarstvo kulture čak nije bilo zastupljeno na javnim 
debatama projektnog tima koji je imenovan sa zadatkom da pripremi Strategiju, niti su postavljali 
pitanja niti su davali sugestije u vezi sa Strategijom i tekstom Nacrta zakona.  
 
Kao da je željela potvrditi ovaj tehnički pristup, RTV Slovenije je bila predstavljena na debatama. Ali 
su njeni predstavnici došli ispred tehničkog osoblja i multimedija, dok direktori javne televizije i 
radija, iako su to ključne osobe, zadužene za programe i sadržaj, nisu bili prisutni na debatama. Dvije 
                                                      
51 Nije jasno zašto je uveden ovaj kriterij kao što nije jasno kako Vijeće za radiodifuziju (SRDF), koje je 
zaduženo za praćenje poštivanja tog kriterija, može izmjeriti „balans” u izvještavanju. Predsjednik Vijeća, koji je 
izjavio da Vijeće ne planira vršiti kontrolu niti mjerenje, potvrdio je da je takva odredba besmislena.  Kako 
Vijeće nema metodologiju niti instrumente za balansiranje, ovaj koncept može biti samo izgovor bilo kojoj vladi 
za davanje finansijske podrške ili frekvencija "svojim" medijima. U principu, balansirano izvještavanje bi se 
trebalo braniti, ali kada je balansiranje ostavljeno Vladi ili njenim organima, onda to može brzo prijeći u nešto 
što je pristrasno, bez ikakvog balansa. L. J. K., „Frekvence za ‚uravnotežene‘ programe”, Delo, 14. august 2007, 
str. 14. 
52 Zakon o masovnim medijima, Član 104a. 
53 Isto pitanje je postavila i S. Bašić-Hrvatin, „V Sloveniji brez javne razprave o novi medijski direktivi” (“U 
Sloveniji nema javne debate o novoj direktivi EU-a za medije”), Medijska preža, br. 28, maj 2007, str. 21. (u 
daljem tekstu S. Bašić-Hrvatin, „V Sloveniji”). 
54 M. Ropret, „Digitalna televizija bliže, a še na čakanju” (“Digitalna televizija bliže, ali još uvijek na čekanju”), 
Delo, 5. juni 2007, str. 3. 
55 O Strategiji: L. J. Kučić, „Neznanke“, O nacrtu zakona: S. Bašić-Hrvatin, „V Sloveniji”. 

ključne osobe zadužene za pripremu Strategije, obje iz Ministarstva ekonomije,56 čak su išle dotle da 
su izjavile da pitanja koja se odnose na program i sadržaj ne spadaju u domen prijelaza na digitalnu 
radiodifuziju. 
 
To pokazuje nerazumijevanje širine promjena koje će se desiti zbog digitalizacije. Nerazumijevanje su 
pokazale ključne osobe zadužene za ključne vladine dokumente i propise. Naime, ta vrsta tehničkog 
redukcionizma u potpunosti ignorira način na koji raspored i definicije date u propisima (koje su često 
nejasne: „inovativne usluge“, naprimjer, kao što je to definirano u Nacrtu zakona o digitalnoj 
radiodifuziji)57 utječu na sadržaj  koji će – ili, pak, neće – biti dostupan javnosti. To, takoñer, utječe i 
na uvjete pod kojima će biti na raspolaganju. Parlamentarna skupština Vijeća Evrope je upozorila da 
nema garancija za kvalitet i nezavisnost koju nudi digitalizacija i da će to biti slobodno emitiranje, s 
univerzalnim prijemom i konstantno.58 Stoga, bitni aspekti propisa koji se odnose na sadržaj i pristup 
(posebno njihovu univerzalnost) trebaju se inkorporirati u propis o digitalnoj radiodifuziji. Tehnički 
redukcionizam koji je evidentan u slučaju Slovenije treba se izbjegavati.  
 
U protekloj godini je RTV Slovenije bila, u suštini, jedina institucija koja je upozoravala na to da 
država još uvijek nije donijela odluku o digitalizaciji odašiljača niti se dovoljno uključila u procese 
Evropske unije.59 RTV Slovenije je vršila testiranje koristeći signal digitalne zemaljske mreže već od 
2001. godine kako bi izmjerila i provjerila prostor pokrivenosti. Meñutim, kako su svi postupci 
prelaska na digitalnu radiodifuziju počeli kasno, RTV Slovenije je dobila svoje prve dekrete za DVB-T 
tek krajem 2006. godine, kada je regulatorna agencija – Agencija za pošte i elektronske komunikacije 
(APEK), izdala dekrete za DVB-T RTV Slovenije za emitiranje svoja dva nacionalna televizijska 
kanala.60 Prema tim dekretima, pokrivenost slovenskog stanovništva DVB-T tehnologijom bila je 36,7 
posto.61 Do marta 2008. godine pokrivenost bi trebala porasti na 75 posto.  
 
Prema Strategiji za RTV Slovenije za period 2004–2010. godine,62 od 2004. godine javna RTV 
Slovenije treba pružati dodatne specijalizirane digitane televizijske i radio kanale informativnog, 
parlamentarnog, obrazovnog, sportskog i arhivskog karaktera te prekograničnu televiziju za emisije za 
manjine, koristeći satelitsku radiodifuziju. Jedan od najbitnijih zadataka javnog RTV servisa, prema 
Strategiji za RTV Slovenije, jeste digitalizacija arhive. Trenutno je RTV Slovenije obavezna arhivirati 
vlastitu radio i televizijsku produkciju, s tim  da preferira da država preuzme dio tereta arhiviranja. 
Multimedijske (posebno web) aktivnosti su, generalno, bitan dio Strategije za RTV Slovenije za period 
2004–2010. godine, i zvanično je takav i ostao do danas, ali digitalizacija nije u središtu Strategije.  
 
                                                      
56 Smiljan Mekičar i Matjaž Janša. Janša je direktor Direkcije za elektronske komunikacije pri Ministarstvu 
ekonomije. 
57 Nacrt zakona o digitalnoj radiodifuziji – Zakon o digitalni radiodifuziji. Vidjeti 
http://www.mg.gov.si/fileadmin/mg.gov.si/pageuploads/DEK/ostalo/predhodne_javne_obravnave/K.Ticar_-
_ZAKON_O_DIGITALNI_RADIODIFUZIJI_-_predlog_za_javno_obravnavo_-_12.02.2007.pdf (24. juli 
2007). 
58 Parlamentarna skupština Vijeća Evrope, Explanatory Memorandum to Report on Public Service Broadcasting, 
(Eksplanatorni memorandum o izvještavanju o emitiranju javnog servisa), 12. januar 2004. Vidjeti 
http://www.assembly.coe.int/Main.asp?link=/Documents%2FWorkingDocs%2Fdoc04%2FEDOC10029.htm 
(16. juli 2007) (u daljem tekstu: Eksplanatorni memorandum Vijeća Evrope). 
59 RTV Slovenije, Strategija za RTV Slovenije za period 2004–2010, Ljubljana, 2004. (u daljem tekstu: RTV 
Slovenije, Strategija). 
60 TV SLO 1 uglavnom je orijentirana na vijesti, aktuelnosti, dječiji program, zabavni program u udarnim 
terminima i filmove. TV SLO 2 uglavnom emitira sportski, dokumentarni i umjetnički program.  
61 APEK, “Godišnji izvještaj za 2006.”, str. 23. 
62 Taj opsežan dokument je pripremilo rukovodstvo RTV Slovenije. Konsultacije su obavljene s nekoliko 
vanjskih eksperata. Dokument je usvojilo Vijeće RTV Slovenije. Rukovodstvo i zakon o RTV-u su ubrzo 
promijenjeni. Ta Strategija ostala je zvaničan dokument, s tim da su neki njeni dijelovi uključeni i u plan 
ulaganja i razvoj za period 2008–2010. Meñutim, dokument nema veliki utjecaj na budući razvoj RTV Slovenije, 
onako kako je to prvobitno bilo planirano.   

Na zvaničnom web portalu RTV Slovenije stoji: „Buduća ekspanzija RTV Slovenije vidi se u 
Multimedijskom centru“.63 Meñutim, vrlo malo se spominju digitalne tehnologije u novom Zakonu o 
RTV Slovenije iz 2005. godine (ZRTVS),64 koji je usvojen nakon što je usvojena Strategije za RTV 
Slovenije za period 2004–2010. godina. 
 
Javni RTV servis Slovenije ima osnovu za digitalni prijenos u Članu 13. Zakona o RTVS i mora 
osigurati digitalni prijenos programa RTV Slovenije prema Članu 3. te pokrivenost teritorije Slovenije 
prema Članu 8. istog zakona, kao javni RTV servis, on mora aktivno i kreativno doprinositi javnom 
informisanju i uvoñenju digitalizacije u Republici Sloveniji. Članom 7. je takoñer definirano da RTV 
Slovenije mora širiti svoje programe i primjenjivati nove tehnologije (internet, digitalni radioprijenos, 
satelit) i osigurati distribuciju programa što većem broju ljudi.  
 
Iako ove odredbe zvuče sasvim općenito, one pružaju mogućnost daljeg razvoja javnog RTV servisa 
Slovenije. U nekim drugim zemljama članicama EU-a (naprimjer, Njemačka), komercijalne radio-
televizije dovode u pitanje mogućnost javnog RTV servisa da se proširi na nova područja i nove 
usluge. One nastoje smanjiti iznos naknade za licencu, pooštriti poreska rješenja i blokirati internet 
aktivnosti javnih RTV servisa. Parlamentarna skupština Vijeća Evrope je upozorila da kao rezultat 
nastojanja privatnog sektora, više nije jasno da li se javnom RTV servisu treba više omogućiti da se 
mijenja i razvija izvan dometa svojih tradicionalnih tehnologija i programskih profila i načina na koji 
program pruža javnosti. 65 Meñutim, slovenski zakon o javnoj RTV ne samo da RTV Slovenije 
omogućava da razvija online aktivnosti nego to izričito zahtijeva. Ovo će se pokazati izuzetno važnim 
ubuduće, kada će predviñeni porast oglašavanja te drugih prihoda online medija najvjerovatnije 
izazvati pad prihoda tradicionalnih radio-televizija (i drugih medija). Istovremeno, to bi moglo pružiti 
šansu da se na drugi način doñe do što šire javnosti (uključujući i mlade koji sve manje prate 
javni RTV servis), a da se pri tome ponudi dodatni izvor prihoda.66 
 
S druge strane, u Zakonu o RTVS samo se spominje digitalizacija. Zakon se ne bavi 
digitalnim prijenosom. Kao što je već spomenuto, RTV Slovenije je bila protiv koncepta koji je 
utvrñen u Nacrtu zakona o digitalnoj radiodifuziji i priželjkivala je drugačiji pristup, kada bi 
ona imala bolju poziciju i ne bi trebala pružati tehničku podršku komercijalnim medijima, ali 
je njena reakcija potpuno ignorirana.67 To znači da je javni emiter trenutno, što se tiče 
digitalizacije, ostavljen sa lex specialis, koji se ne bavi oblašću digitalnog prijenosa, te s 
Nacrtom zakona o digitalizaciji s kojim se uopće ne slaže, s tim, čini se, nema ovlasti da ga 
zaustavi niti da ga izmijeni.  
 
 
 
 

                                                      
63 Vidjeti  http://www.rtvslo.si/files/razno/rtv_brosura_english_pop.pdf ( 28. maj 2007). 
64Zakon o Radioteleviziji Slovenija (Ur.l. RS, št. 96/05 – ZRTVS-1). Vidjeti 
http://zakonodaja.gov.si/rpsi/r01/predpis_ZAKO4461.html (na engleskom na 
http://www.rtvslo.si/files/RTV_Slovenija/zrtvs_1.pdf) (15. juni 2007). 
65 Parlamentarna skupština Vijeća Evrope, Eksplanatorni memorandum za izvještaj o Javnom RTV servisu, 12. 
Januar 2004. vidjeti 
http://www.assembly.coe.int/Main.asp?link=/Documents%2FWorkingDocs%2Fdoc04%2FEDOC10029.htm 
(16. Juli 2007). 
66  Ovo je već priznato u prijedlogu Strategije za  RTV Slovenije za period 2004–2010, u kojoj se kaže da RTV 
Slovenije treba, u pogledu digitalizacije, iznaći pravi način na koji će omogućiti javnosti pristup arhivi, s 
obzirom na to da bi „ova vrsta pristupa mogla na kraju donijeti dodatni prihod”. RTV Slovenije, Strategija. 
67 Prema intervjuu koji je dao Zvezdan Martić, šef Multimedijalnog centra RTV Slovenije i predstavnik RTV 
Slovenije u projektnom timu. Intervju obavio autor, 21. juni 2007, Ljubljana. 

5. Program javnog servisa u digitalnom kontekstu 
 
RTV Slovenije je javna, neprofitna radio-televizijska organizacija koja obavlja djelatnosti radiodifuzije, 
teledifuzije i druge djelatnosti, u skladu sa Zakonom o RTV Slovenije,68 Zakonom o masovnim 
medijima i Statutom RTV Slovenije. Javni RTV servis takoñer vrši produkciju TV-programa za 
slovenske nacionalne manjine u susjednim zemljama, TV-programe za strano gledateljstvo i TV-
programe u regionalnim centrima u Mariboru i Kopru. Postoji i satelitski prijenos za gledateljstvo 
širom svijeta. 
 
Osim RTV Slovenije, takoñer postoji 12 drugih lokalnih i regionalnih TV-kanala koji proizvode i 
emitiraju program od posebnog značaja i imaju obaveze javnog servisa (odredbe člana 4.a Zakona o 
masovnim medijima). Ti lokalni, regionalni ili kanali za učenike i studente definirani su tako da su od 
posebnog značaja za zajednice i moraju osigurati lokalni i regionalni sadržaj (vijesti, aktuelnosti i 
kultura) ili sadržaj koji je namijenjen učenicima i studentima. U skladu sa Zakonom o masovnim 
medijima, oni uživaju, izmeñu ostalog, i povlašteni tretman kada podnose zahtjev za frekvencijama; 
niže cijene za autorska prava i slobodnu distribuciju kod kablovskih operatera, kada je to moguće.  
 
Te neprofitne kanale sufinansira država i svake godine se prijavljuju na javni konkurs u organizaciji 
Ministarstva kulture. Ministarstvo dijeli oko četiri miliona eura meñu odabranim štampanim, RTV i 
elektronskim medijima koji djeluju u javnom interesu. Meñutim, ti kanali još uvijek nisu pokrenuli 
široku javnu debatu bilo na državnom, regionalnom ili lokalnom nivou. Prema nedavnom istraživanju 
koje je naručio APEK, javnost te programe od posebnog značaja ne smatra posebno značajnim. Ovo 
se, takoñer, odražava i na nizak rejting i na percepciju utjecaja.69 
 
Slovenske TV-stanice, i javne i komercijalne, imat će probleme u pogledu poštivanja obaveza koje su 
utvrñene u Direktivi Evropske unije o televiziji bez granica.70 Već se javlja problem u vezi s 
ispunjenjem slovenskih kvota,71 posebno kada se radi o domaćim audiovizuelnim programima,72 koji 

                                                      
68 Prema Zakonu o RTV Slovenije iz 2005. godine, Član 1., Radio-televizija Slovenije (u daljem tekstu: RTV 
SLO) je “javna institucija od posebnog kulturološkog i nacionalnog značaja koja pruža javnu uslugu u oblasti 
radio i televizijskih djelatnosti kako je to opisano u zakonu, kako bi osigurala ispunjavanje demokratskih, 
društvenih i kulturnih potreba grañana Republike Slovenije, Slovenaca koji žive u inozemstvu, pripadnika 
slovenske nacionalne manjine u Italiji, Austriji i Mañarskoj i talijanskih i mañarskih nacionalnih zajednica u 
Republici Sloveniji. Radio-televizija Slovenije takoñer vrši i druge djelatnosti u skladu sa zakonom, Statutom 
RTV Slovenije i zakonima kojima se reguliraju mediji”. ZRTVS, novembar 2005, vidjeti 
http://www.mk.gov.si/fileadmin/mk.gov.si/pageuploads/min_eng/legislation/ZRTVS_1.pdf (16. juli 2007). 
69 GfK Gral-Iteo, An analysis of opportunities for radio and television channels in Slovenia (in Slovene) (Analiza 
mogućnosti za RTV kanale u Sloveniji), mart 2007. Vidjeti  http://www.apek.si/sl/datoteke/File/2007/sporocila za 
javnost/apek,_priloznosti_za_razvoj_rtv_programov_-_porocilo,_marec_2007.pdf (20. august 2007). 
70 “Televizija bez granica”. Direktiva Vijeća od 3. oktobra 1989. o koordinaciji odreñenih odredbi iz zakona, 
regulative ili upravnih mjera u zemljama članicama u vezi s izvršenjem TV-djelatnosti emitiranja, 89/552/EEC, 
OJ L 298 od 17. oktobra 1989, izmijenjena Direktivom Evropskog parlamenta iz juna 1997, 97/36/EC, OJ L 202 
60 od 30. jula 1997, konsolidirani tekst na web stranici Evropske komisije:  
http://europa.eu.int/eur-lex/en/consleg/pdf/1989/en_1989L0552_do_001.pdf (3. maj 2007). 
71 Prema Zakonu o masovnim medijima, 20 posto od dnevnog vremena emitiranja na komercijalnim stanicama 
mora biti pokriveno programima iz vlastite produkcije ili produkcije uime stanice. Vlastite emisije u trajanju od 
sveoukupno najmanje 60 minuta moraju biti prikazane svake večeri u periodu od 18.00 do 22.00 h. Svaka TV-
stanica mora nastojati da znatan dio godišnjeg vremena prijenosa bude pokriven slovenskim audiovizuelnim 
materijalom. Slovenski audiovizuelni program mora zauzimati najmanje dva posto godišnjeg vremena emitiranja 
svake TV-stanice ili emitera. Svaka televizijska stanica mora nastojati većinu godišnjeg vremena emitiranja 
programa pokriti evropskim audiovizuelnim materijalom. Svaka televizijska stanica mora nastojati udio 
godišnjeg vremena emitiranja pokriti programima nezavisnih producenata iznosi najmanje deset posto. Najmanje 
jedna polovina tih programa mora biti proizvedena u zadnjih pet godina. 
72 APEK-ov nadzor je otkrio da veličina potvrñenih emisija ima problema s poštivanjem uvjeta iz Zakona o 
masovnim medijima. Samo je jedan televizijski program uspio zadovoljiti sve uvjete i sva ograničenja. Agencija 

su nedovoljni. Slovenija je mala zemlja i slovenski jezik se malo koristi izvan Slovenije, što znači da 
ekonomija skale može donijeti vrlo male prednosti. Slovenska produkcija je daleko skuplja nego što su 
to emisije koje se kupuju od Sjedinjenih Američkih Država, iz Latinske Amerike i Evropske unije. Da 
bi se ispoštovale kvote Evropske unije, većina TV-stanica se oslanja na jeftine formate, kao što su talk 
show, intervjui u studiju i muzički video.  
 
Direktiva Evropske unije o televiziji bez granica je u odreñenoj mjeri sadržana u Članu 92. Zakona o 
masovnim medijima, u kome su taksativno pobrojani sljedeći zahtjevi prema RTV Slovenije: 

• obje javne TV-stanice – SLO 1 i SLO 2 – moraju rezervirati najmanje 25 posto od svog 
godišnjeg vremena emitiranja za emisije iz domaće produkcije; 

• javni RTV servis mora rezervirati deset posto od svog rasporeda za emisije iz nezavisne 
produkcije; 

• evropskoj audiovizuelnoj produkciji se mora dati većina vremena emitiranja programa.  
 
 
5.1 Emitiranje sadržaja javnog servisa 
 
Sadržaj javnog servisa se emitira preko odreñenog broja kanala i putem nekoliko opcija, uključujući i 
zemaljsku i satelitsku radiodifuziju. Kao što je to odreñeno u Članu 3. Zakona o masovnim medijima, 
RTV Slovenije je obavezna kreirati, proizvoditi i arhivirati internet i mobilne portale. Odgovornost za 
primjenu ovih odredbi leži na Centru za multimedije (MMC), koji kreira i emitira multimedijske 
tekstualne, slikovne, audio i vizuelne sadržaje za nove medije. MMC kreira teletekst, web stranice 
(www.rtvslo.si) i WAP portal (wap.rtvslo.si). MMC takoñer ima zadatak da kreira tri informativna 
kanala (dječiji, zabavni i informativni) i da uradi prijevod emisija za gluhe i nagluhe osobe.  
 
Javni RTV servis Slovenije ima svoj multimedijski portal – www.rtvslo.si. To je četvrti po redu 
najposjećeniji web portal u Sloveniji.73 Godine 2007. posjećen je 364.833 puta mjesečno. Portal je bio 
prvi u Sloveniji koji je na zahtjev ponudio video i audio sadržaj. Ima internet arhivu s preko 500 
emisija i preko 20.000 audio snimaka emisija; takoñer ima i preko 100 radio i televizijskih podstanica. 
Portal, takoñer, nudi i uslugu live streaminga – prijenos radio i televizijskih emisija u stvarnom 
vremenu. Sadržaju (video i audio) je moguće pristupiti nelinearno i na zahtjev. Centar za multimedije 
RTV Slovenije jedini je centar u Sloveniji koji priprema portal kulturnog sadržaja 
(www.rtvslo.si/kultura) i dječiji i obrazovni sadržaj. 
 
Od aprila 2005. godine posjetitelji ovog web portala mogu, takoñer, primati i pet vrsta besplatnog e-
maila na svoje e-mail adrese, to jeste, dnevne, sedmične, zabavne i sportske i vijesti iz kulture. Usluga 
e-news (elektronske vijesti) namijenjena je onima koji nemaju vremena pratiti vijesti na internetu, ali 
žele biti upoznati s aktuelnim dogañajima.  
 
Web portal RTV Slovenije takoñer nudi i odreñeni broj interaktivnih usluga i sadržaj koji stvaraju 
korisnici: online aukcije, online igre, slanje poruka web masteru, uredniku ili novinaru, ankete, 
komentari na članke, rangiranje članaka, forumi za chat i diskusiju i blogovi. Uz pomoć RSS 
tehnologije, većina web stranica omogućava personaliziranu ritualizaciju primljenog sadržaja74.  
 
Osim toga, RTV Slovenije takoñer nudi online vijesti i drugi sadržaj za pretplatnike mobilne telefonije 
na raspoloživim portalima. Oni mogu primati sadržaj (to jeste, najnovije vijesti) u pokretu i na zahtjev 

                                                                                                                                                                      
je utvrdila 37 povreda Zakona o masovnim medijima, uključujući i tri programa koji nisu emitirali dovoljan udio 
vlastite produkcije, APEK, Godišnji izvještaj za 2006, str. 82-83. 
73 Istraživanje najposjećenijih web stranica u Sloveniji, proljeće 2007, vidjeti 
http://www.soz.si/uploads/pdf/moss_pomlad_2007_dosegi.pdf (21. juni 2007). 
74 Intervju sa Zvezdanom Martičem, glavnim i odgovornim urednikom Multimedijskog centra, 21. juni 2007, 
Ljubljana. 

(kratke vijesti iz arhive). U skladu s tehnološkim smjernicama RTV Slovenije je omogućila pristup 
odabranom sadržaju za mp3 korisnike putem RSS tehnologije, odnosno, podcasting (korisnik može 
preuzeti emisiju na svoj mp3-player čim se ona pojavi na web stranici). Sadržaj proizvode posebni 
timovi u uredništvima i drugim produkcijskim jedinicama koje su tijesno povezane s originalnom 
produkcijom. Centar za multimedije ima svoje uredništvo, kao i posebno finansiranje (i nije dio Radija 
niti Televizije Slovenije). Na finansiranje otpada 1 do 2 posto godišnjih prihoda RTV Slovenije.  
 
RTV Slovenije će u 2007. godini investirati 20 miliona eura u opremu koja je potrebna u svrhu 
digitalizacije.75 Generalni direktor RTV Slovenije Anton Guzej se takoñer nada da će vlada osigurati 
planiranu finansijsku pomoć.76  
 
Meñutim, glavni i odgovorni urednik Centra za multimedije Zvezdan Martič takoñer upozorava da 
nivo je stručnosti potrebne za digitalizaciju u RTV Slovenije „vrlo nizak“ i da „nema dovoljno 
eksperata“. Takoñer je oprezan u vezi s tim da li sadašnja interna organizacija ide u prilog ili ometa 
uvoñenje digitalne radiodifuzije, s obzirom na to da smatra da nema „druge interakcije“ osim one 
izmeñu Centra za multimedije i Odjela za prijenos. „Naprimjer, Radio Slovenije je tek poslije godinu i 
po doznala da mi već proizvodimo podcast.“ Prema njegovim riječima, interakcija je „na nuli“. 
Podatak da je najmlañi inženjer u tehničkom odjelu star 40 godina sam za sebe govori, prema glavnom 
i odgovornom uredniku Centra za multimedije.  
 
Takoñer se javlja problem i s uvoñenjem digitalne radiodifuzije i digitalnih programa s obzirom na to 
da RTV Slovenije nije pripremila strategiju niti plan. Strategija za RTV Slovenije za period 2004–2010. 
godine to ne spominje jer je izrañena 2003. godine (strategija se fokusira na organizaciona, finansijska 
i druga pitanja). Pitanja u vezi s tim šta će RTV Slovenije, ustvari, emitirati na svom multipleksu ili na 
digitalnim kanalima su se već ranije postavljala: „Pitanje ostaje, šta će emitirati, jer nisu pripremili 
emisije koji bi donijele 'dodanu vrijednost' u smismu emisija digitalnom svijetu (naprimjer, video na 
zahtjev, vodiče za emisije, interaktivnu televiziju...).“ 77 
 
Generalni direktor kaže: „Kao javna televizija, imat ćemo ponudu visokog kvaliteta u svim emisijama, 
uključujući i one popularne. Na osam TV-kanala nudit ćemo opće, posebne, web, interaktivne, 
mobilne i druge nove digitalne usluge.“78 Meñutim, prema glavnom i odgovornom uredniku Centra za 
multimedije, ne postoji konkretna strategija niti plan o tome kako će se iskoristiti nove mogućnosti 
koje digitalizacija nudi. RTV Slovenije bi mogla „nanovo iskoristiti nešto od svog sadržaja, posebno 
onog iz arhive. Treba uvesti 24-satni informativni kanal. Ali, nema dokumenta, nema papira.“79 (To bi 
mogao biti 24-satni kanal poput CNN-a, dok bi parlamentarni kanal bio sličan C-SPAN.) 
 
 
5.2 Program i produkcija 
 
U godišnjem izvještaju RTV Slovenije za 2005. godinu se kaže da 748 zaposlenih na Televiziji 
Slovenije na neodreñeno vrijeme, zajedno s 384 redovnih dopisnika i honorarnih radnika proizvodi 
ukupno 12.544 emisija za SLO 1 i SLO 2. To je 11.147 sati programa i 1.397 sati promidžbenog 
programa, TV-prodaje i traileri. 
 
 

                                                      
75 M. Ropret, „Digitalna televizija bliže, a še na čakanju”, Delo, 5. juni 2007, str. 3.  
76 Pisani intervju s Antonom Guzejom, generalnim direktorom RTV Slovenije, 16. juli 2007, Ljubljana. 
77 L. J. Kučić, “Neznanke”. 
78 Pisani intervju s Antonom Guzejom, generalnim direktorom RTV Slovenije, 16. juli 2007, Ljubljana. 
79 Intervju sa Zvezdanom Martičem, glavnim i odgovornim urednikom Multimedijalnog centra. 21. juni 2007, 
Ljubljana. 

Tabela 6. Rezultat izražen u procentima za 2002–2006, TV Slovenije 

 

UKUPNO  emisija u % 
Žanr 

2002. 2003. 2004. 2005. 2006. 

Vijesti 5,3% 8% 9,8% 10,7% 10,7% 

Činjenice / info 17,5% 22,4% 20,8% 21,6% 21,6% 

Fiction ukupno 27,4% 25,3% 25,1% 23,7% 23,7% 

Kino filmovi 11,4% 10,7% 12,1% 9,9% 9,9% 

TV-serije 1,6% 1% 2,9% 3,4% 3,4% 

Sitcom 8,7% 7,1% 3,3% 3,1% 3,1% 

Drugi fiction 5,7% 6,6% 6,8% 7,3% 7,3% 

Zabava 7,5% 8,0% 9,8% 10,1% 10,1% 

Sport 11,5% 11,6% 10,9% 12,7% 12,7% 

Obrazovanje 3,5% 6,2% 6,8% 6,3% 6,3% 

Umjetnost i kultura 3,5% 3,8% 4,2% 4% 4% 

Muzika 11,4% 11,2% 9,7% 8,5% 8,5% 

Nauka 0,7% 0,8% 0,7% 0,1% 0,1% 

Religija 0,9% 0,9% 1,1% 1,1% 1,1% 

Drugo 10,9% 1,7% 1,3% 1,1% 1,1% 

UKUPNO 100% 100% 100% 100% 100% 

Izvor: RTV Slovenia – “Evidenca predvajanega programa”, 2002–2006.  
 
Desetljećima su SLO 1 i SLO 2 emitirali mješavinu visokointelektualnog i popularnog sadržaja, 
uključujući i znatan udio emisija iz zapadne Evrope i Sjedinjenih Američkih Država. Od početka 
komercijalne radiodifuzije javne TV-stanice su se opredijelile za povećanje popularnog sadržaja. 
Uvedene su nove igre, uključujući i licencirane emisije kao što su „Najslabija karika“, „Ko želi postati 
milijunaš?“, evropske sapunice i slične emisije laganog sadržaja. Ovo se odražava u povećanju 
kvaniteta promidžbenih poruka i u cjelokupnom prihodu od oglašavanja.  
 
Ipak, ono što uglavnom razlikuje javni RTV servis od komercijalnih stanica je to što je RTV Slovenije 
jedina televizija koja nudi cijeli spektar emisija, meñu njima one umjetničkog sadržaja, dokumentarni 
program, emisije o religiji, informativni program, aktuelnosti, obrazovni, dječiji i omladinski program. 
Za razliku od komercijalnih stanica, on stavlja akcent na kvalitet i evropsku produkciju. Ova 
orijentacija uključuje finansiranje (djelimično) novih slovenskih filmova i serija. Prijenos evropskog 
programa i nezavisna produkcija takoñer su u porastu, kao što je to prikazano u Tabeli 7. 

Tabela 7. Geografsko porijeklo TV-programa koji se emitira na Televiziji Slovenije 

 

UKUPNO  emisija u % 
Porijeklo 

2002. 2003. 2004. 2005. 2006. 

Vlastita produkcija 53,7% 56,6% 57,3% 60,0% 57,3% 

Naručena produkcija 0,3% 0,4% 0,6% 0,9% 1,7% 

Druga slovenska produkcija 0,3% 0,1% 1,8% 1,2% 2,9% 

UKUPNO SLOVENIJA 54,3% 57,1% 59,7% 62,1% 61,8% 

EU (bez Slovenije)  23,9% 21,1% 23,8% 23,8 % 26,6% 

Ostatak Evrope  3,6% 3,3% 0,8% 2,4% 2,1% 

UKUPNO EVROPA 81,8% 81,5% 84,3% 88,4% 90,5% 

SAD 13,5% 11,8% 9,3% 5,8% 4,3% 

Sjeverna Amerika (osim SAD-a)  1,1% 0,7% 0,8% 0,9% 1% 

UKUPNO SJEVERNA AMERIKA  14,7% 12,5% 10,1% 6,7% 5,3% 

UKUPNO JUŽNA AMERIKA 0,2% 0,1% 0,2% 0,3% 0,1% 

UKUPNO AZIJA 0,5% 0,5% 0,5%  0,4 % 1% 

UKUPNO AUSTRALIJA I NOVI ZELAND 0,7% 1,6% 1,5% 1,2% 1,1% 

UKUPNO AFRIKA 0,1% 0,2% 0% 0,3% 0% 

Drugi / koji se ne mogu pripisati 2,1% 3,7% 3,4 % 2,7% 1,9% 

UKUPNO 100% 100% 100% 100% 100% 

 
 
Izvor: RTV Slovenije – “Evidenca predvajanega programa”, 2002–2006. 

  

 
 
Prema Članu 3. Zakona o RTV Slovenije, javni RTV servis takoñer treba stvarati, proizvoditi, arhivirati 
i emitirati radio i televizijske emisije za romsku etničku zajednicu, s tim da ova odredba nije u 
potpunosti primijenjena. Situacija u pogledu romske zajednice je politički izuzetno kontroverzna i 
ponekad bi izazvala nasilje i intervencije policije. Medijska situacija romske zajednice nije bolja ni 
danas i Romi još uvijek čekaju na redovnu produkciju i emitiranje radio, a posebno TV-emisija.  
 
Prema istom članu (Stav 2.), RTV Slovenije takoñer treba osigutati poseban nacionalni televizijski 
kanal za prijenos uživo sjednica Parlamenta Slovenije (Narodne skupštine Republike Slovenije) i 
njenih radnih tijela. RTV Slovenije nije do sada uspješno provela ove odredbe iz više razloga. Još 
uvijek nije u funkciji poseban TV-kanal za prijenos sjednica Parlamenta. Kao što je to navedeno u 
Strategiji za prijelaz s analogne na digitalnu radiodifuziju, Slovenija „ima svega nekoliko analognih 
kanala na raspolaganju“.80 Meñutim, kada je Ministarstvo kulture radilo na izradi Zakona o RTV 
Slovenije, ono je ignoriralo upozorenja stručnjaka da, jednostavno, nema dovoljno frekvencija za takav 
kanal. Stoga, iako je Zakon o RTV Slovenije donesen u jesen 2005. godine, parlamentarni kanal još 
uvijek nije u funkciji, te stoga RTV Slovenije ne ispunjava odredbe Člana 3. Zakona.  
 
                                                      
80 Ministarstvo ekonomije, Strategija za prijelaz, 2006. 

RTV Slovenije je izgubila nekoliko prava na emitiranje sportskog programa, koja su prešla na 
komercijalne televizije. Izgubila je, izmeñu ostalog, pravo na prijenos Lige šampiona, Evropskog 
prvenstva u fudbalu 2008. godine, Teniskog turnira u Wimbledonu i Formule 1. Meñutim, još uvijek 
ima najveći udio u prijenosu sportskog programa meñu svim televizijskim stanicama u Sloveniji i 
fokusirana je na slovenske atletičare i ekipe, koji redovno postižu uspjeh. RTV Slovenije i komercijalna 
televizija Pro Plus zajedno su otkupile prava za prijenos posljednjeg Svjetskog kupa u fudbalu.  
 
Digitalizacija ne utječe na program, s obzirom na to da RTV Slovenije tek počinje uvoditi nove kanale; 
njen utjecaj se zasad osjeti jedino u produkciji. Značajniji utjecaj na program, kao što smo vidjeli, 
osjeća se kroz razvoj komercijalne televizije. RTV Slovenije je izgubila bitan broj gledalaca, kao i 
svoju dominaciju u oglašavanju putem televizije.  
 
Nakon što su novi komercijalni kanali počeli emitirati program sredinom 1990-ih godina, s velikim 
uspjehom, TV Slovenije je počela gubiti gledatelje i usvajati komercijalnije pristupe i sadržaj, čime je 
izazvala kritične reakcije i od komercijalnih televizija i od javnosti. Kasnije je napustila neke od 
najkomercijalnijih pristupa, ili kao što je to rekao direktor programa TV Slovenije Jože Možina: „RTV 
Slovenije pruža otpor trendovima televizije stvarnosti što je jedna od najvećih karakteristika 
komercijalnih televizija i popularna je meñu gledateljima. Takoñer dajemo otpor i serijama iz Južne 
Amerike, koje se uspješno takmiče s našom produkcijom obrazovnog i programa za mlade.“ 81 
 
Meñutim, istovremeno, RTV Slovenije je usvojila vrlo komercijalne, info-zabavne pristupe u nekim 
svojim emisijama i šou programima, uključujući i informativni program, što je izazvalo velike 
kontroverze u javnosti, kao i kod ombudsmena i organizacija civilnog društva.82 Ta komercijalizacija 
nekih emisija odražava se i u rangiranju emisija. Najnovije rangiranje svih glavnih TV-kanala, 
naprimjer, pokazuje da su meñu tri najviše rangirane emisije koje se emitiraju na TV Slovenije dvije 
zabavne emisije i jedan sedmični informativni pregled; istovremeno na Pop TV to su dvije 
informativne emisije koje se emitiraju u večernjim satima i jedan zabavni program.83 Ovi podaci 
pokazuju  da javni emiteri dobivaju najviše ocjene zahvaljujući zabavnom sadržaju, a komercijalni 
kanali zahvaljujući informativnim emisijama, što je donekle neobično i može se objasniti i većom 
komercijalizacijom zabavnog programa na TV Slovenije. Ovim se može objasniti i razlog za radikalan 
pad gledateljstva s višim stepenom obrazovanja meñu gledateljima TV Slovenije. Sve u svemu, za 
razliku od nekih bivših državnih kanala u bivšim socijalističkim zemljama, RTV Slovenije još uvijek 
uspijeva održati relativno visok rang i održati se u konkurenciji s komercijalnim televizijama.  
 
 
 
 
 
 
 
 
 
 
 
 

                                                      
81 Pisani intervju s Jožom Možinom, direktorom programa RTV Slovenije, 13. juli 2007, Ljubljana. 
82 Naprimjer, TV show Piramida, koji je proizveo Odjel za informativni i zabavni program TV Slovenije i jasno 
je stoga bio info-zabavni program.   
83 Izvor: AGB Nielsen Media Research. Kao što je citirano u: „Top odaje preteklega tedna”, Delo – Vikend 
Magazin, br. 756, maj 2007, str. 8.  

Tabela 8. prosječan doseg TV Slovenije, 2002–2006 
 

 

             

% gledatelja   udio 
Ciljna grupa 

2002. 2003. 2004. 2005. 2006.   2002. 2003. 2004. 2005.       2006. 

Svi 5,8% 5,5% 5,9% 5,5% 5,3%   36% 35% 37% 35%        33% 
                          

Muški 5,9% 5,5% 5,9% 5,5% 5,3%   37% 37% 39% 37%        35% 
Spol 

Ženski 5,7% 5,4% 5,8% 5,5% 5,3%   34% 33% 35% 33%        31% 
                          

4-14 god. 4% 3,4% 3,8% 3,4% 3,4%   32% 30% 35% 34%        28% 

15-29 god. 2,8% 2,6% 2,8% 2,5% 2,1%   27% 27% 29% 26%        23% 

30-49 god. 5% 4,6% 4,9% 4,6% 4,1%   33% 33% 34% 32%        29% 

50-64 god. 9,1% 8,3% 8,7% 8% 7,7%   41% 38% 39% 37%        36% 
Dob 

preko 65 
god. 

9,7% 
10,1
% 

10,3
% 

10,4% 10,6%   41% 41% 42% 42%        40% 

                          
Osnovna 
škola 

4,9% 4,9% 6% 5,7% 5,8%   32% 32% 36% 35%        33% 

Srednja 
škola 

6,3% 6,1% 6,2% 5,8% 5,4%   37% 36% 37% 36%        33% Obrazovanj
e 

Visoko 
obrazovanj
e 

6,9% 6% 6,1% 5,8% 5,4%   40% 38% 39% 35%        34% 

             
Izvor: RTV Slovenija iz AGB Nielsen Media Research, 450 
domaćinstava, starosna dob iznad 4 godine years    

 
Drugi bitan utjecaj na TV Slovenije i njen program dolazi od pitanja politizacije. Godine 2005. stari 
zakon o RTV-u (na osnovu kojeg je uspostavljeno Vijeće za radiodifuziju RTV Slovenije, koje se 
sastojalo uglavnom od ljudi koje su direktno imenovale organizacije civilnog društva) zamijenjen je 
novim. Prema tom zakonu, novoformirano Vijeće za program imenuje, barem na papiru, Parlament. 
Parlamentarna skupština Vijeća Evrope opisuje sličnu situaciju: „Zakoni o RTV-u su izmijenjeni u 
postkomunističkim zemljama kada više nisu bili u stanju garantirati političku kontrolu nad RTV 
organizacijama.“84 Ovim se prijeti smanjenje nezavisnosti RTV Slovenije i moglo bi ugroziti njen 
kredibilitet, nivo povjerenja i poštivanje kod javnosti. Ovo se, možda, već odražava u ocjeni 
objektivnosti glavnog TV-kanala. U nedavnom istraživanju postavljeno je pitanje kako ljudi ocjenjuju 
objektivnost izvještavanja u glavnim informativnim emisijama RTV Slovenije, TV dnevnik, i glavnim 
vijestima koje se emitiraju na POP TV, 24 ur. Rezultati pokazuju da ljudi smatraju da su komercijalne 
vijesti POP TV objektivnije (45 posto u septembru; 49 posto u novembru) od vijesti RTV Slovenije (30 
posto u septembru, 28 posto u novembru).85 Ovaj pad povjerenja u objektivnost RTV Slovenije, koji je, 
vjerovatno, prouzrokovan i brojem izvještaja o političkom pritisku na novinare i o intervencijama 
uprave na izvještavanje, može proizvesti ozbiljne posljedice po kredibilitet i percepciju nezavisnosti 
RTV Slovenije.  
 

                                                      
84 Vijeće Evrope, Ekspanatorni memorandum.  Prema novom sistemu, političke snage koje su u sastavu Vlade i 
predstavljaju većinu u Parlamentu kontroliraju gotovo sva rukovodna tijela u RTV Slovenije i imenovanje svih 
ključnih urednika. Stranke na vlasti imaju većinu u novoformiranom Vijeću za program i u Nadzornom odboru. 
Takoñer vrše kontrolu nad generalnim direktorom kojeg sada imenuje Vijeće za program: generalni direktor sada 
ima šire ovlasti: on rukovodi radom programa, imenuje i rukovodi direktorima radija i televizije, kao i glavnim i 
odgovornim urednicima programa i cjelokupnim rukovodnim kadrom.   
85 Centar za istraživanje javnog mnijenja, Politbarometer 11/2006, Vidjeti 
http://www.cjm.si/sites/cjm.si/files/File/raziskava_pb/pb11_06.pdf (24. juni 2007). 



Marko Milosavljevič “Mogu li tehničke potrebe diktirati kulturološki i javni interes? Program javnog servisa i 
digitalna era u Sloveniji” (“Can Technical Needs Dictate Cultural and Public Interests? Public Service 
Programming and the Digital Age in Slovenia”) u Sükösd Miklós (ed.). Public Service Television in the Digital Age: 
Strategies and Opportunities in Five South- East European Countries. Mediacentar Sarajevo, 2008 
(Forthcoming). 
 

 24 

RTV Slovenije je uspostavila dobre odnose s kreativnom industrijom u zemlji. Javne radio-televizije 
sarañuju s vodećim direktorima, akterima, piscima, dizajnerima, kompozitorima, koreografima i 
plesačima u Sloveniji. RTV Slovenije podržava veliki broj projekata i pomaže studentima Akademije 
scenskih umjetnosti i filma u produkciji i emitiranju projekata. Cjelokupni program RTV Slovenije 
obuhvata veliki dio evropske produkcije. Ova vrsta produkcije je porasla sa 23,9 posto 2002. godine 
na 26,6 posto 2006. godine. Takoñer je povećana saradnja s Evropskom unijom za radiodifuziju 
(EBU) i drugim evropskim partnerima.  
 
Stav RTV Slovenije prema svojoj publici je s jedne strane vrlo pasivan. Zakon o RTV Slovenije ne 
sadrži odredbu o pritužbama niti o bilo kojem drugom mehanizmu putem kojeg bi se dobivale 
informacije od gledateljstva, niti propisuje direktnu odgovornost prema javnosti (osim kroz godišnji 
izvještaj koji dostavlja Nadzorni odbor). Zakonom je Vijeću za program dato ovlaštenje da postupa po 
pritužbama koje zaprimi od gledatelja i slušatelja i da generalnom direktoru da instrukcije o uvoñenju 
promjena. Meñutim, u Zakonu se ne spominje ombudsmen niti neki drugi mehanizam za praćenje 
kvaliteta i povećanje odgovornosti prema javnosti u vezi s emisijama. Tek u junu 2007. godine, gotovo 
dvije godine nakon što je donesen Zakon o RTV Slovenije, Vijeće za program je odlučilo uključiti 
instituciju ombudsmena. Javni poziv bi trebao biti objavljen u jesen 2007. godine.86 Tek ćemo vidjeti 
koliko će ombudsmen biti djelotvoran i nezavisan.  
 
U zaključku, odnos izmeñu RTV Slovenije i njene javnosti, posebno u pogledu ureñivačkih odluka, 
transparentnosti i povratnih informacija, vrlo je pasivan. Program za javnost je relativno djelotvoran 
kada se radi o rangiranju (posebno rangiranju zabavnih emisija i u usporedbi s nekim drugim 
postkomunističkim zemljama). Kvalitet je, meñutim, često tema žestokih debata u javnosti i meñu 
ekspertima i profesionalcima. RTV Slovenije često je zajednička za sve pripadnike javnosti i nudi 
univerzalan pristup. Ali ona gubi gledatelje s većim stepenom obrazovanja, što može biti posljedica 
odbacivanja nekih emisija (naprimjer, u novom programskoj shemi za jesen 2007. godine, program iz 
kulture i umjetnosti je gotovo potpuno izbačen iz udarnih termina i pomjeren na 23.00 h). Takoñer je 
izgubio dio kredibiliteta i smatra se danas politički nastranim više nego glavni komercijalni kanal. 
Trenutno je to, manje-više, faktor socijalne kohezije i integracije svih ljudi, grupa i zajednica, s tim da 
se to može promijeniti ukoliko se nastavi trend smanjenja vjerodostojnosti koju uživa u javnosti.  
 
 
6. Zaključci 
 
U Sloveniji bitni akteri u medijima i elektronskim komunikacijama gledaju na konvergenciju kao na 
potrebu u budućnosti. Uprkos napretku u nekoliko proteklih godina, stanje konvergencije u Sloveniji 
je još uvijek u povoju. Osnovni stubovi konvergencije izgrañeni su na četiri meñusobno povezana 
nivoa: 
 
• tehnološki nivo (uglavnom zbog digitalizacije radiodifuzije, IT i telekomunikacijske mreže), 
• strukturalni nivo (kao posljedica korporativnih alijansi u raznim sektorima), 
• nivo sadržaja (dublji, širi i lako pristupačan sadržaj), i 
• nivo tržišta (kao odgovor na konvergenciju na prva tri nivoa).  
 
Prijelaz na digitalnu radiodifuziju promijenit će karakter konzumacije medija kako bi se omogućili 
interaktivni i personalizirani mediji. Osim toga, javni RTV servis treba u tom pogledu nastojati da se 

                                                      
86 P. Bezjak, „Občinstvo bo dobilo svojega varuha”, Delo, 20. juni 2007, str. 2. 

transformira u medij javnog servisa. Kada grañani ostvare pristup i čak proizvode sadržaj na raznim 
sredstvima, javlja se novo gledište o finansiranju preko takse.87 
 
Meñutim, buduća konvergencija u Sloveniji će takoñer obuhvatiti i davatelje usluga mobilne 
telekomunikacije. Tri četvrtine slovenskih grañana posjeduju mobilni telefon – drugi elektronski medij 
(poslije televizije) koji je uspješno prevazišao većinu demografskih faktora (starosnu dob, spol, 
obrazovanje, prihod).88 Mobilni telefoni treće generacije nude prijenos slike, kvalitet zvuka i brz 
pristup informacijama i vijestima. Stoga, mobilni telefoni mogli bi u bliskoj budućnosti, skupa s online 
medijima, postati ozbiljan konkurent novinama i informativnom programu koji se emitira na radiju i 
televiziji.  
 
UMTS tehnologija nije dosad bila naročito uspješna jer ju je nudila jedino kompanija Mobitel. 
Meñutim, planovi drugog po veličini operatera mobilne telefonije Si.Mobil da pokrene UMTS i da ga 
pojača tehnologijama HSDPA i EDGE, kao i planovi  T-2 davatelja internet i usluga kablovske 
televizije da takoñer ubuduće nudi i UMTS uslugu89 pokazuju da operatori mobilne telefonije i 
davatelji internet i usluga kablovske televizije prihvataju nove tehnologije i pružaju nove usluge. Oni, 
takoñer, pokazuju da imaju relevantne finansijske i tehničke resurse da ostvare svoje namjere, što bi u 
budućnosti moglo značiti i ulazak na tržište digitalne televizije. Nacrtom zakona o digitalnoj 
radiodifuziji već se predviñaju posebni javni tenderi za mobilnu televiziju i „inovativne usluge“ 
(zasada, bez specifikacije).  
 

Kroz prizmu konvergencije, ključno pitanje koje regulatori (i slovenski i evropski) trebaju 
rješavati je da su pravila koja su donesena za jedan-prema-više komunikaciju zastarjela 
kroz prijelaz na jedan-prema-jedan usluge. (Osim toga, nejasne linije izmeñu tradicionalnih 
elektronskih medija, aparata u domaćinstvu i kompjutera, aktivnosti koje je teško definirati 
i usluge korporativnih aktera i granice koje se brišu meñu tržištima predstavljaju ozbiljne 
probleme za regulatore i zakonodavca u smislu oblikovanja buduće regulatorne strukture.) 
(Milosavljević, Vobič, 2007).  

 
Nivo širenja DTV platforme (jedan posto) zasad je vrlo nizak, posebno u usporedbi s prosjekom u EU 
(23,7 posto).90 Meñutim, s planovima iz Nacrta zakona da će analogna radiodifuzija nestati do 31. 
decembra 2010. godine, jasno je da će digitalizacija utjecati na sve aktere, uključujući i opću javnost, 
vrlo brzo i vrlo duboko.  
 
Postojeći način planiranja i reguliranja DTV-a i javnih servisa u digitalnoj eri utvrñen je u Strategiji za 
prijelaz i u Nacrtu zakona o digitalnoj radiodifuziji. Ali oba dokumenta su naišla na kritike i s obzirom 
na to da Nacrt zakona još uvijek nije izglasan, treba tek vidjeti kakva će biti konačna verzija zakona. 
Zasad on izgleda i previše tehnički i nejasan je i neprecizan. Takoñer je vrlo problematično za RTV 
(za glavnog i odgovornog urednika Centra za multimedije čak 'katastrofalno'91) jer se RTV Slovenije ne 
slaže s konceptom iz zakona, ne samo s nekim odredbama, ali je APEK ignorirao njihove sugestije. 
Zakonom su, praktično, u potpunosti ignorirani Ministarstvo kulture i Vijeće za radiodifuziju, a 
ostavljeno je tehničkom osoblju APEK-a da odluči da li neki emiter ili davatelj usluga poštuje 
tehničke uvjete.  
 

                                                      
87 2005. godine su prihodi od RTV takse činili 71,4 posto prihoda RTV Slovenije u iznosu od 109,8 miliona 
eura. Ostali prihod dolazi uglavnom od oglašavanja, vlastite muzičke i audiovizuelne produkcije, javnih 
koncerata, izdavanja knjiga i sponzoriranja. 
88 S. Bašić-Hrvatin, L. J. Kučič, Monopoli – družabna igra z mediji, Ljubljana: Maska, 2005. 
89 A. Mihelič, „Konkurenca se začne letos”, Delo, 24. august 2007, str. 9.  
90 Evropska komisija, Komunikacija o pregledu interoperabilnosti usluga digitalne interaktivne televizije u 
skladu s Komunikacijom COM (2004) 541, 30. juli 2004. COM (2006) 37 konačna verzija. 
91 Intervju sa Zvezdanom Martičem, glavnim i odgovornim urednikom Multimedijalnog centra, Ljubljana, 21. 
juni 2007. 

Trenutno, jedina pozitivna konsekvenca digitalizacije za RTV Slovenije u pogledu kanala je činjenica 
da će digitalni prijenos mreže omogućiti prijenos trećeg, takozvanog Parlamentarnog kanala koji je 
RTV Slovenije morala uvesti prema zakonu još 2005. godine, ali nije imala adekvatne analogne 
frekvencije za to. Prema generalnom direktoru RTV Slovenije Antonu Guzeju, ovaj će se kanal početi 
emitirati u martu 2008. godine i takoñer će emitirati dokumentarni, igrani, satirični, muzički i filmski 
program.92 
 
Što se tiče vjerovatnog razvoja javnog servisa u digitalnoj eri, direktor programa Televizije Slovenije 
Jože Možina kaže: 
 

Moguće je predvidjeti dalji razvoj u odreñenoj mjeri na osnovu zemalja koje su ispred nas 
(Velika Britanija...), ali samo kratkoročno. Tehnološke promjene će uvjetovati jedno 
stajalište prema daljem razvoju – prijelaz na format 16:9 i HDTV, produženje 
komunikacijskih kanala i mobilne televizije. Sve ovo i promjene u ponašanju gledatelja 
utjecat će u velikoj mjeri na razvoj sadržaja. Moramo razmotriti alternativne načine 
finansiranja jer će se smanjiti javna sredstva. Ubuduće, pretplata neće biti obavezna za 
posjedovanje TV-aparata nego za posjedovanje terminalne IP-opreme.

93 
 
Čini se da se svi slažu da RTV Slovenije treba predefinirati svoju ulogu u pogledu širenja sadržaja i 
davatelja usluga kao multimedijalne organizacije, umjesto da bude samo radio-televizija. U skladu s 
tim su i njihovi planovi u vezi s Multimedijalnim centrom. „Naš najveći prioritet je izgradnja novog 
digitalnog multimedijalnog informativnog centra u Ljubljani. S tim će naša raznolika ponuda 
najrazličitijih multimedijalnih usluga biti završena.“ Meñutim, ovo je put kojim idu mnogi drugi 
mediji, meñu njima neke novine, koje pripremaju videovijesti na web portalima, a koje su proizvele u 
vlastitom studiju.94 To znači da će se RTV Slovenije ubuduće susretati s novim konkurentima koji će 
nastojati pružiti barem neki sadržaj koji je sličan onom koji nudi javni RTV servis, posebno vijesti, ali 
takoñer i linearni i sadržaj koji proizvode sami gledatelji. Posebno stare podjele izmeñu novina i radija 
i televizije će na mnoge načine nestati. 
 
Da bi se omogućilo javnom RTV servisu da sačuva svoj udio u društvu, emitirajući vijesti, obrazovni, 
zabavni i program iz kulture raznim katergorijama javnosti, odreñeni neophodni uvjeti se trebaju 
postaviti. Prema mišljenju Jože Možine, to prije svega treba biti stabilan izvor finansiranja. „To je vrlo 
važno jer živimo u zemlji sa relativno malim tržištem i malim brojem domaćinstava.“95 Takoñer je 
važno zadržati političku, ekonomsku i kreativnu nezavisnost, s obzirom na to da nedostatak 
kredibiliteta može proizvesti manjak javne podrške. Pad kredibiliteta RTV Slovenije bi stoga mogao 
izazvati dugoročne egzistencijalne probleme. 
 
Primjena digitalne radiodifuzije nije, svakako, samo pitanje distribucije starog sadržaja putem novih 
tehnologija, nego i pitanje novih oblika sadržaja i raznih ekonomija, posebno oglašavanja, medijskih 
kompanija. Informativne usluge mogu pomoći da se poveća povjerenje javnosti u RTV Slovenije, 
posebno ako je ona slobodna i besplatna. Digitalna arhiva takoñer bi mogla biti dodatni izvor prihoda 
(iako eksperti imaju dilemu jer je barem dio sadržaja javnost već platila). Prema generalnom direktoru 
Antonu Guzeju, RTV Slovenije je „svjesna da novi, predstojeći poslovni modeli pokušavaju ponuditi 
paletu usluga (emisija, internet, telefonija...). Novi poslovni modeli bi mogli izbaciti tradicionalne 
mreže te tako staviti tačku na slobodan radio i televizijski prijenos. U vezi s tim, razmatramo vrlo 
pažljivo uvoñenje usluga s 'plaćenom dodatnom vrijednošću'“. RTV Slovenije takoñer će Vladi 
dostaviti novi mehanizam koji će omogućiti indeksaciju RTV doprinosa uz porast indeksa života ili 

                                                      
92 Pisani intervju s Antonom Guzejem, generalnim direktorom RTV Slovenije, Ljubljana, 16. juli 2007. 
93 Pisani intervju s Jožom Možinom, direktorom programa TV Slovenije, Ljubljana, 13. juli 2007. 
94 Naprimjer, Delo, kao i Dnevnik sa svojim planovima u vezi s multimedijalnom kompanijom Black Box i 
konekcijom videovijesti na internet portal, Vest.si. 
95 Pisani intervju s Jožom Možinom, direktorom programa TV Slovenije, Ljubljana, 13. juli 2007. 



Marko Milosavljevič “Mogu li tehničke potrebe diktirati kulturološki i javni interes? Program javnog servisa i 
digitalna era u Sloveniji” (“Can Technical Needs Dictate Cultural and Public Interests? Public Service 
Programming and the Digital Age in Slovenia”) u Sükösd Miklós (ed.). Public Service Television in the Digital Age: 
Strategies and Opportunities in Five South- East European Countries. Mediacentar Sarajevo, 2008 
(Forthcoming). 
 

 27 

prosječne plaće u državi. Takoñer su svjesni da finansiranje od oglašavanja neće više biti u tolikoj 
mjeri biti predvidivo. 
 
RTV Slovenije planira uvesti više sadržaja koji proizvode korisnici i video i audio na zahtjev. Prema 
Guzeju, „najbolji način da se osigura razvoj RTV Slovenije u multimedijima je da se održi korak s 
općim trendom prijelaza s 'masovnog društva' na 'fragmentirano društvo' u kome ljudi očekuju više 
osobnih usluga i proizvoda, prilagoñenih njihovim potrebama. Mi moramo udovoljiti zahtjevu publike 
za programima i drugim uslugama, bilo gdje i bilo kad. Nadamo se da ćemo to i moći uz pomoć novih 
tehnologija“.96 
 
Za preživaljanje i uspješan rad javnog RTV servisa takoñer je neophodno da sadržaj javnog servisa 
ostane univerzalno pristupačan u digitalnoj eri. Uprava kaže da će digitalizacija biti skup proces 
(prema procjenama iz Strategije Republike Slovenije za prijelaz s analogne na digitalnu radiodifuziju, 
jedan multipleks će koštati izmeñu 8 i 12 miliona eura, pri čemu RTV Slovenije „ne može sama 
podnijeti cijeli finansijski teret“. Zbog toga žele primiti ciljanu finansijsku i tehničku pomoć od Vlade, 
koja će im pomoći da zadrže i razviju programe, sadržaj i druge usluge koje su neophodan dio javnog 
emitera. Istovremeno, željeli bi izmijeniti Zakon o RTV Slovenije, transformirati današnju krutu 
organizacionu strukturu i učiniti je fleksibilnijom, kako bi produkcija i uprava bili kvalitetniji.97 
(Zakonom je definirana njena interna organizacija na više načina.) 
 
Da bi se osigurala vodeća uloga davatelja javnih usluga u procesu tranzicije na digitalnu zemaljsku 
radiodifuziju i da bi se uveo i održao pluralizam u pogledu pružanja sadržaja, država i regulatorna 
tijela trebaju dati regulatorni okvir koji će biti u skladu s preporukama Parlamentarne skupštine Vijeća 
Evrope, u kojima se kaže da se treba garantirati univerzalan pristup, kao i nezavisnost, kvalitet, 
odgovornost prema javnosti i raznovrsnost programa i usluga za sve društvene zajednice.98 Svi ovi 
faktori su važni i moraju biti prisutni da bi se govorilo o uistinu nezavisnom javnom emiteru, a 
rukovodstvo RTV Slovenije je svjesno tih karakteristika.99 Meñutim, treba vidjeti koliko će biti uporni 
u uvjeravanju Vlade da osigura tehničku i ekonomsku podršku, kao i da osigura zakonski okvir kojim 
će se povećati kredibilitet RTV Slovenije, njena transparentnost i nezavisnost.  
 
 
7. Preporuke 
 
U digitalnoj eri RTV Slovenije treba imati ključnu ulogu u osiguravanju slovenskom društvu 
vjerodostojnog, kreativnog i inovativnog sadržaja i usluga na radiju, televiziji i putem novih 
tehnologija. Digitalizacija će, vjerovatno, riješiti nedostatak frekvencija, iako to nije bio osnovni 
razlog zbog kojeg je TV-ponuda u Sloveniji ograničena u smislu diverziteta sadržaja, posebno u 
pogledu manje komercijalnog programa, kao što su umjetnički, program iz kulture, dokumentarni, 
obrazovni i dječiji program. RTV Slovenije je, takoñer, glavni davatelj kvalitetne domaće produkcije i 
dok se mnogi komercijalni kanali oslanjaju na domaću produkciju uglavnom u pogledu jeftinih 
formata poput talk showa, RTV Slovenije treba zadržati akcent na kvalitetu, a ne samo na kvantitetu 
svoje produkcije. Iako digitalizacija donosi bitne promjene u pogledu načina distribucije, ona neće 
automatski povećati nivo kvaliteta i kreativnosti. Osnovna uloga RTV Slovenije treba, stoga, biti da i 
dalje pruža slovenskoj publici raznovrstan sadržaj visokog kvaliteta i visokog nivoa kreativnosti, nešto 

                                                      
96 Pisani intervju s Antonom Guzejem, generalnim direktorom RTV Slovenije, Ljubljana, 16. juli 2007. 
97 Pisani intervju s Antonom Guzejem, generalnim direktorom RTV Slovenije, Ljubljana, 16. juli 2007. 
98 Parlamentarna skupština Vijeća Evrope, Preporuka 1641 (2004)1 o javnim RTV servisima, 12. januara 2004. 
Vidjeti 
http://www.assembly.coe.int/Main.asp?link=/Documents%2FWorkingDocs%2Fdoc04%2FEDOC10029.htm 
(16. juli 2007). 
99 Pisani intervju s Antonom Guzejem, generalnim direktorom RTV Slovenije, Ljubljana, 16. juli 2007. 

što, najvjerovatnije, većina komercijalnih televizija i drugih poduzetnika (kao što smo to već vidjeli u 
zadnjih 15 godina) neće postaviti kao svoj cilj.  
 
Važno je, takoñer, da RTV Slovenije zadrži svoju univerzalnost pristupa ne samo sadržaju, jer je 
itekako važno da sve grupe imaju korist od digitalizacije, uključujući i socijalno ugrožene i ljude koji 
žive u manje naseljenim regijama i ruralnim sredinama. Ovo se odnosi ne samo na radio i televiziju 
nego i na druge usluge (online arhiva, blogove, video i audio na zahtjev itd.). Komercijalni emiteri i 
davatelji novih i „inovativnih“ usluga najvjerovatnije neće biti zainteresirani za te korisnike, posebno s 
obzirom na to da pristup tim dijelovima populacije može biti skup i finansijski neisplativ. Da li će 
država dati subvencije (i koliko) za socijalno isključene grupe kako bi nabavili osnovna sredstva (set-
top kutije) takoñer je važno pitanje na koje još uvijek nema odgovora. 
 
Stoga, javni emiter će u eri digitalizacije ostati glavnim izvorom raznolikog i zahtjevnog sadržaja. Da 
bi se popravio imidž RTV Slovenije, portrebno je povećati i kredibilitet i nezavisnost. Ovo se može 
postići jedino putem profesionalizma, izmjena zakona kako bi se smanjila uloga i utjecaj politike u 
imenovanju članova ključnih tijela i drugog osoblja. 
 
RTV Slovenije već nudi odreñeni broj novih usluga na svom web portalu i korisnicima mobilne 
telefonije. Ali će ona trebati konstantno usavršavati i usvajati nove tehnologije i usluge, jer 
komercijalni emiteri, kao i novine, davatelji internet usluga i mobilni operateri nude cijelu lepezu 
usluga koja se takoñer širi te time postaju ozbiljan konkurent uslugama koje pruža RTV Slovenije. 
Veća finansijska ulaganja, povećanje kadra, konstantna edukacija osoblja i novih eksperata bit će 
potrebni da bi sve te ponude RTV Slovenije bile ažurirane u skladu s vremenom i relevantne. 
Istovremeno, funkcioniranje RTV Slovenije treba postati daleko transparentnije, uključujući i bolju 
komunikaciju s gledateljima i korisnicima, rješavati njihove pojedinačne ili grupne potrebe, ali i 
njihove pritužbe. Finansijske i ureñivačke odluke će morati postati javne i odgovorne. Javnost će, 
najvjerovatnije, postati kritičnija i skeptična prema razlogu za postojanje javnog servisa. Posebno zbog 
finansijskih obaveza (obavezne RTV takse) na strani korisnika, RTV Slovenije će morati stalno 
uvjeravati i „šarmirati“ javnost ako želi održati povjerenje i podršku. To povjerenje će biti čak 
potrebnije kako se bude povećavao broj davatelja usluga i sadržaja, uglavnom privatnih i 
komercijalnih.  
 
RTV Slovenije treba zadržati sadašnji oblik finansiranja – kombinaciju obavezne takse koju plaća 
svako domaćinstvo i oglašavanja. To bi pomoglo javnom servisu da zadrži stabilne i dovoljne prihode 
koji će ga zaštiti od političke kontrole nad finansijama s jedne strane i spriječiti potpuno 
zanemarivanje gledatelja i njihovih želja i zahtjeva s druge strane. Istovremeno, Vlada bi trebala 
osigurati redovno povećanje iznosa RTV takse prema stopi inflacije, finansijsku pomoć za troškove 
digitalizacije kao i promjenu Zakona o javnom servisu i digitalizaciji; Zakon o RTV Slovenije treba se 
mijenjati kako bi organizacija i rukovoñenje bili fleksibilniji, ali i kako bi se smanjila politička 
kontrola nad ključnim tijelima i imenovanjima, čime bi se pružio pravni okvir za veću ureñivačku 
nezavisnost i kredibilitet. Istovremeno, Ministarstvo ekonomije treba priznati posebnu poziciju i ulogu 
RTV Slovenije i u skladu s tim pripremiti detaljan pregled prijedloga RTV Slovenije u vezi s Nacrtom 
zakona o digitalnoj radiodifuziji. Ministarstvo takoñer treba dati detaljniji propis o kontroli 
multipleksa, o „inovativnim uslugama“, vodiče za elektronski program i distribuciju kanala, kao i 
povećati ulogu regulatornih tijela za medije.  
 
Sve u svemu, Slovenija je dobro razvijena zemlja, i u tehnološkom smislu. Ali ipak ona zaostaje i u 
pripremi i u primjeni strategije o prijelazu na digitalnu radiodifuziju i propisa, kao i u digitalnoj 
tehnologiji, digitalnoj opremi u domaćinstvima i platformama. Trenutno, javnost nije svjesna obima 
procesa, dok profesionalci, uglavnom, još uvijek čekaju na primjere iz drugih zemalja u pogledu 
standarda (jedan izuzetak je način na koji se vrši prijenos u kodirani oblik, za šta je izabran MPEG-4). 
Uvoñenje digitalne radiodifuzije je važno zbog nedostatka slobodnih analognih frekvencija, ali u 
većini drugih aspekata to je proces u kome Slovenija jasno zaostaje za većinom zemalja članica EU-a. 

U Sloveniji, u kojoj je svijest javnosti o digitalizaciji ravna nuli, tema se svodi uglavnom na 
tehnološke aspekte i svako je, izgleda, zaboravio na ozbiljne socijalne, kulturološke i političke 
posljedice koje će se osjećati u narednim desetljećima.  
 
 
Reference 
 
Agencija za pošte i elektronske komunikacije, Godišnji izvještaj za 2004., str. 40.  Vidjeti 
http://www.apek.si/en/datoteke/File/anglesko/annual_report_2005.pdf.  (3. juli 2007.) 
 
Agencija za pošte i elektronske komunikacije, Godišnji izvještaj za 2005.  Vidjeti 
http://www.apek.si/sl/datoteke/File/Porocila/LETNO_POROCILO_2005.pdf  (1. maj 2007.) 
 
Agencija za pošte i elektronske komunikacije, Godišnji izvještaj za 2006. Vidjeti 
http://www.apek.si/sl/datoteke/File/2007/letno%20porocilo/letno_porocilo_2006-podpisano.pdf  (15. juli 2007.) 
 
Bašić-Hrvatin, S. „V Sloveniji brez javne razprave o novi medijski direktivi“, Medijska preža, No. 28, maj 2007, 
str. 21. 
 
Bašić-Hrvatin S., L. J. Kučič, Monopoli – družabna igra z mediji, Ljubljana: Maska, 2005. 
 
Bezjak, P. „Občinstvo bo dobilo svojega varuha“, Delo, 20. juni 2007, str. 2.  
 
Centar za istraživanje javnog mnjenja (CRJMM), Politbarometer 11/2006, Vidjeti 
http://www.cjm.si/sites/cjm.si/files/File/raziskava_pb/pb11_06.pdf (24. juni 2007). 
 
Cerar, G. „Janša je imel morda prav“, Mladina, 18. august 2007, str. 31. 
 
EU “Television without Frontiers” Directive: Council Directive of 3 October 1989 on the coordination of certain 
provisions laid down by law, regulation or administrative action in Member States concerning the pursuit of 
television broadcasting activities, 89/552/EEC, OJ L 298 of 17 October 1989, as amended by European 
Parliament Directive of June 1997, 97/36/EC, OJ L 202 60 of 30 July 1997, consolidated text available on the 
European Commission website at:  
http://europa.eu.int/eur-lex/en/consleg/pdf/1989/en_1989L0552_do_001.pdf (3. maj 2007). 
 
European Commission, Communication on Reviewing the Interoperability of Digital Interactive Television 
Services Pursuant to Communication COM(2004) 541, 30. juli 2004. COM (2006) 37 final. 
 
Forum za digitalizacijo, Zapisnik srečanja, vidjeti 
http://www.mg.gov.si/si/delovna_podrocja/elektronske_komunikacije_in_posta/radiodifuzija/forum_za_digitaln
o_radiodifuzijo_v_sloveniji/ (27. juli 2007). 
 
GfK Gral-Iteo, An analysis of opportunities for radio and television channels in Slovenia (in Slovene), March 
2007. Vidjeti http://www.apek.si/sl/datoteke/File/2007/sporocila za 
javnost/apek,_priloznosti_za_razvoj_rtv_programov_-_porocilo,_marec_2007.pdf (20. august 2007). 
 
Grgič, M.“Rast z novimi mediji in oglaševalci”, Delo, 16. august 2006, str. 3. 
 
Intervju sa Zvezdanom Martićem, glavnim i odgovornim urednikom Multimedijalnog centra RTV Slovenije, 
Ljubljana, 21. juni 2007. 
P. Iosifidis,  “Digital convergence: challenges for European Regulation”, Javnost/The Public 9 (2002), 3, str. 27–
48. 
Istraživanje najposjećenijih web portala u Sloveniji, proljeće 2007; vidjeti 
http://www.soz.si/uploads/pdf/moss_pomlad_2007_dosegi.pdf (21. juni 2007). 
 



Marko Milosavljevič “Mogu li tehničke potrebe diktirati kulturološki i javni interes? Program javnog servisa i 
digitalna era u Sloveniji” (“Can Technical Needs Dictate Cultural and Public Interests? Public Service 
Programming and the Digital Age in Slovenia”) u Sükösd Miklós (ed.). Public Service Television in the Digital Age: 
Strategies and Opportunities in Five South- East European Countries. Mediacentar Sarajevo, 2008 
(Forthcoming). 
 

 30 

Istraživanje o korištenju interneta Slovenia (RIS), PC in mobilna uporaba interneta 2006; vidjeti 
http://www.ris.org/index.php?fl=2&lact=1&bid=1491&vir=16&parent=13 (2. maj 2007). 
 
Jančič, M.“Dnevniki lovijo televizijo”, Marketing Magazin, januar 2007, str. 23. 
 
Jerman-Blažič, B. Internet, Ljubljana: Novi Forum, 1996. 
 
Kučić, L. J. “Neznanke digitalne televizije”, Media Watch, maj 2006. Vidjeti http://mediawatch.mirovni-
institut.si/bilten/seznam/26/it/ (25. juli 2007). 
 
Kučić, L. J. „Frekvence za ‚uravnotežene‘ programe“, Delo, 14. august 2007, str. 14. 
 
Mediana, Media Research on 2000, Ljubljana, 2000. 
 
Mediana, Media Research on 2006, Ljubljana, 2006. 
 
Media Services AGB Nielsen, Research on 2000, Ljubljana, 2000. 
 
Media Services AGB Nielsen, Research on 2005, Ljubljana, 2005. 
 
Media Services AGB Nielsen, Research on 2006, Ljubljana, 2006. 
 
Mihelič, A. „Konkurenca se začne letos“, Delo, 24. august 2007, str. 9.  
 
Milosavljević, M. „Daj ljudstvu to, kar hoče - POPtv“, Delo-Saturday Supplement, 23. decembar 1995, str. 37. 
 
Milosavljević M. and S. Bašić-Hrvatin, “Who will control the controllers?”. In: T. Lees, S. Ralph, J. Brown 
(eds.). Is regulation still an option in a digital universe?, (Current Debates in Broadcasting, No. 9). Luton: 
University of Luton Press, 2000, str. 253-257. 
 
Milosavljević M. and I. Vobič, “Medien in Slowenien”, in: Medien: internationales Handbuch, (Internationales 
Handbuch für Hörfunk und Fernsehen, 2008/2009) (forthcoming), Baden-Baden: Nomos, 2007. 
 
Ministarstvo kulture Republike Slovenije, “Razvid medijev”. Vidjeti 
http://www.mk.gov.si/fileadmin/mk.gov.si/pageuploads/Ministrstvo/Razvidi/razvid_medijev.pdf (30. april 
2007).   
 
Ministarstvo ekonomije Republike Slovenije, Procedura izdavanja licenci za RTV kada funkcija nije povezana 
sa korištenjem frekvencija, Službeni glasnik 10. mart 2003. 
 
Ministarstvo ekonomije Republike Slovenije, The Strategy of the Republic of Slovenia for the switchover from 
analogue to digital broadcasting, 15. februar 2006. Vidjeti 
http://ec.europa.eu/information_society/policy/ecomm/doc/todays_framework/digital_broadcasting/switchover/si
_switchover_plan_en.pdf (28. juni 2007). 
 
Parliamentary Assembly of Council of Europe, Explanatory Memorandum to Report on Public Service 
Broadcasting, 12 January 2004. Vidjeti 
http://www.assembly.coe.int/Main.asp?link=/Documents%2FWorkingDocs%2Fdoc04%2FEDOC10029.htm. 
(16. juli 2007). 
 
Parliamentary Assembly of Council of Europe, Recommendation 1641 (2004)1 on Public Service Broadcasting, 
12 January 2004. Vidjeti 
http://www.assembly.coe.int/Main.asp?link=/Documents%2FWorkingDocs%2Fdoc04%2FEDOC10029.htm 
(16. juli 2007). 
 
Pisani intervju s Antonom Guzejom, generalnim direktorom RTV Slovenije, Ljubljana, 16. juli 2007. 
 
Pisani intervju sa Jožom Možinom, direktorom programa TV Slovenije, Ljubljana, 13. juli 2007. 



Marko Milosavljevič “Mogu li tehničke potrebe diktirati kulturološki i javni interes? Program javnog servisa i 
digitalna era u Sloveniji” (“Can Technical Needs Dictate Cultural and Public Interests? Public Service 
Programming and the Digital Age in Slovenia”) u Sükösd Miklós (ed.). Public Service Television in the Digital Age: 
Strategies and Opportunities in Five South- East European Countries. Mediacentar Sarajevo, 2008 
(Forthcoming). 
 

 31 

 
Polanič, M. „Skupina Telekom v polletju s padcem dobička“, Dnevnik, 1. septembar 2007, str. 19.  
 
Prijedlog zakona o digitalni radiodifuziji. Vidjeti 
http://www.mg.gov.si/fileadmin/mg.gov.si/pageuploads/DEK/ostalo/predhodne_javne_obravnave/K.Ticar_-
_ZAKON_O_DIGITALNI_RADIODIFUZIJI_-_predlog_za_javno_obravnavo_-_12.02.2007.pdf (24. juli 
2007). 
 
Radna grupa za digitalnu zemaljsku televiziju u EPRA zemljama, uz koordinaciju AGCOM (Italija), EPRA – 
Finalni izvještaj, Rim, 2004. 
Research of the Internet Use in Slovenia, Internet in slovenska država; vidjeti 
http://www.ris.org/uploadi/editor/1171361207InternetInSlovenskaDrzava2006.pdf (2. maj 2007). 
 
Ropret, M. „Digitalna televizija bliže, a še na čakanju“, Delo, 5. juni 2007, str. 3. 
 
Ropret, M. „APEK bi rad pospešil digitalno oddajanje“, Delo, 14. august 2007, str. 14. 
 
RTV Slovenija, Prijedlog Strategije o RTV Slovenija 2004–2010, Ljubljana, 2004. 
 
Svet za Radiodifuzijo,  Letno poročilo 2001/2002, (Godišnji izvještaj 2001/2002), Ljubljana, 2002.   
 
Tifengraber, V.“Naši lastniki se čudijo razmeram na slovenskem trgu.” (“Naši gledatelji se čude stanju na 
slovenskom tržištu“), Intervju sa Vojkom Roverom, generalnom direktoricom UPC Telemach. Dnevnik, 24. maj 
2007, str.12. 
 
Uporaba interneta v gospodinjstvih 2006 (Izvještaj o upotrebi Interneta u domaćinstvima); vidjeti 
http://www.ris.org/index.php?fl=0&p1=276&p2=621&p3=&id=663 (2. maj 2007). 
 
Ured za statistiku Republike Slovenije “GDP po glavi stanovnika”; na http://www.stat.si/indikatorji.asp?ID=21 
(30. april 2007). 
 
Ured za statistiku Republike Slovenije, Statistični letopis 2006; vidjeti 
http://www.stat.si/letopis/index_letopis.asp (2. maj 2007). 

 
Zakon o Radioteleviziji Slovenija, Službeni glasnik br. 18/1994, 29/1994, 73/1994, 88/1999, 90/1999, 102/1999, 
113/2000, 35/2001, 79/2001, 54/2005, 96/2005). Vidjeti 
http://zakonodaja.gov.si/rpsi/r01/predpis_ZAKO4461.html (na engleskom na 
http://www.rtvslo.si/files/RTV_Slovenija/zrtvs_1.pdf) (9. juli 2007).  
 
Zakon o telekomunikacijah, Službeni glasnik br. 30/2001. 
 
Zakon o masovnim medijima - Zakon o spremembah in dopolnitvah zakona o medijih, Službeni glasnik br. 
60/2006. Vidjeti http://www.srdf.si/eng/main23.html (20. juli 2007). 
 
 

 
 
 
Sa engleskog prevela: Svjetlana Pavičić 


